
ACTIVIDAES  CALENDARIU 2024: ARQUITECTES Y INXENIERES CIVILES  

 

XINERU: PAISAXISMU 

ACTIVIDAES 0-3 AÑOS 
 
1-Pintando con bastoncillos 
 
Vamos dar al alumnáu una ficha col tueru d’un árbol dibuxáu. Cola ayuda de 
bastoncillos pa les oreyes y témperes de colores, l’alumnáu ha pintar les fueyes 
del árbol.  
 

 
 
 
2-Construyimos carreteres 
 
Nuna fueya en blanco l’alumnáu, con un llapiceru, tien de trazar llinies curves y 
rectes faciendo como que ye una “carretera”. Depués van llenar la carretera de 
“coches” con pegatines. 

ACTIVIDAES 3-6 AÑOS 
 
1-Creamos el nuestru paisaxe 
 
Vamos caminar pel patiu de la escuela pa reparar nel nuestru entornu natural. 
A cada escolín y escolina va dáse-y un recuadru de cartón, como si fuere un 
ventanucu, que van usar pa pegar recortes tocántenes a la primavera (fueyes, 
flores, yerba…), y asina crear un paisaxe. 
 
 

 
 
 
2-Construyimos edificios 
 
Los y les escolines, con material reciclao como caxes de cartón, plásticos, 
botellas, papel, botones, revistes, cuerdes…, han de facer por construyir cases 
o edificios con tolos detalles: ventanes, puertes… 
 

 
 
6-9 AÑOS  
 
1- Taxi 
Lo primero, vamos preguntar si saben qué ye l’arquitectura y depués vamos 
facer una “lluvia d’idees” pa ver si conocen muyeres y homes que se dedicaren 

a esta ocupación na historia. P’acabar, vamos apuntar na pizarra los nomes 
que salgan pa que se decaten de la diferencia bultable en númberu qu’hai ente 
xéneros. 
 
Vamos presentar a les siguientes arquitectes paisaxistes: Ana Sanz Llorens 
Casanovas, Rosa Barba, Teresa Galí-Izard Monagas y Flora Pescador.  

Damos una biografía curtia 
d’elles y de los sos proyectos 
más nomaos. 
 
- TAXI: esta actividá ye un 
xuegu nel que tenemos 
tarxetes con nomes de les 
autores o semeyes 
(dependiendo del nivel, cursu) 
y delles de les sos obres más 
conocíes. Vamos repartir les 
tarxetes al alumnáu cola otra 

metá de los nomes/semeyes y les semeyes. L’alumnáu va caminando pela 
clase y cuando atopa a la so pareja siéntense al empar nel sitiu 
correspondiente de la clase que se decidió enantes de l’actividá. 
 
 
 
Actividaes de 9 a 12 años 
 
1- Descubrimos a delles paisaxistes 
Principiamos por descubrir la vida de delles de les paisaxistes más nomaes del 
Estáu español y a conocer la so obra:  
Ana Sanz Llorens 
(https://iopaisajismo.com/), 
Rosa Barba Casanovas 
(https://undiaunaarquitecta.wordpress.com/2015/08/09/rosa-barba-casanovas-
1948-2000/), 
Teresa Galí-Izard (https://www.12miradas.com/12miradas/teresa-gali-izard/) y 
 Flora Pescador Monagas 
(https://es.wikipedia.org/wiki/Flora_Pescador_Monagas). 
 
2- Comparación 
Comparamos imáxenes de les sos obres pa buscar elementos en común y 
característiques propies pa intentar definir qué ye’l paisaxismu. Completámoslo 
con un kahoot que fale del paisaxismu en xeneral y d’estes paisaxistes en 
particular. 
 
3- Organización 
Organizamos a la clase en grupos y pidímos-yos qu’usen los conocimientos 
aprendíos pa crear espacios nuevos nel patiu de la escuela. Namás hai dos 

https://iopaisajismo.com/
https://undiaunaarquitecta.wordpress.com/2015/08/09/rosa-barba-casanovas-1948-2000/
https://undiaunaarquitecta.wordpress.com/2015/08/09/rosa-barba-casanovas-1948-2000/
https://www.12miradas.com/12miradas/teresa-gali-izard/
https://es.wikipedia.org/wiki/Flora_Pescador_Monagas

requisitos: qu’usen materiales reciclaos y que creen, polo menos, un mural que 
reconoza la obra de les cuatro paisaxistes. 
 
Actividaes de 12 a 15 años 
 
Pa pensar… 
El paisaxismu ye una vertiente de l’arquitectura qu’imaxina, crea y organiza un 
espaciu natural. 
Como en toles disciplines mentaes enantes, nel paisaxismu, tradicionalmente, 
la muyer tuvo infrarrepresentada. 
 
1 -“Tomando conciencia” 
Fai una busca rápida n’Internet poniendo estes frases: “meyores paisaxistes del 
mundu” y “meyores paisaxistes de la historia”. Di cuántes d’elles son muyeres 
del total. ¿A qué crees que respuende esta desproporción? 
 
 
 2 -“Cambiamos el mundu” 
Como yá viemos, la muyer paisaxista tien un perfil baxu nes busques d’Internet. 
Vamos a usar la clase como amplificador de les figures femenines dedicaes al 
paisaxismu. Convidámoste a que busques n’Internet llabores d’Ana Sanz 
Llorens, Rosa Barbas Casanovas, Teresa Galí-Izard y Flora Pescador 
Monagas y coles imáxenes de les sos obres enllenes les parés del aula pa 
llevar la so visión del espaciu públicu a un espaciu que tamién ye públicu. 
¡Pasáilo perbién! 
 
 
15-18 años 
 
*Proyectu de diseñu y adecuación d’espacios escolares según el Paisaxismu 
Sostenible y Accesible”. Basáu na visión de Muyeres Arquitectes como:  Ana 
Sanz Llorens Casanovas, Teresa Galí-Izard Monagas, Rosa Barba, Flora 
Pescador... 
  
*Metodoloxía de trabayu por proyectos cooperativos* 
 
La ellaboración de cada Proyectu de Diseñu va a cargu de les y los alumnos 
d’ente 15-18 años, en grupos de 5 persones. Los grupos organícense con un 
criteriu d’aleatoriedá, pa que puedan esporpollar opiniones diverses y les 
rellaciones ente toles persones del grupu de clase. Si fae falta, escuéyense los 
miembros por sortéu o escoyeta de 5 boles. 
 
En cuantes que tean formaos los grupos, el trabayu organízase en 3 fases: 
 
 
1ª fase- *documentación y busca d’información sobre Muyeres 
Arquitectes* que basaren el so llabor nel Paisaxe y la Sostenibilidá y 
Accesibilidá de los entornos diarios n’edificios públicos y/o privaos. 

2ª fase- *Escoyeta d’un espaciu del acceso y del interior del centru 
educativu*. Sobre’l planu del centru, y atendiendo a la escoyeta de cada grupu 
de la clase, distribúinse los espacios esteriores y tamién los interiores del 
centru escolar. La idea ye que toles instalaciones queden distribuyíes ente tolos 
grupos formaos. 
Nesta fase, cada grupo de Bachilleratu ha d’esplicar al alumnáu de 3º y 4º de la 
ESO el so proyecto y formar los equipos d’execución. 
Cada grupu va tener que diseñar, organizar y executar un proyectu 
d’adecuación de los espacios. 
Tolos productos o materiales necesarios pa la execución de cada proyectu 
tienen que tar recoyíos nel apartáu correspondiente del proyectu. Amás, han de 
tar cuantificaos y valoraos económicamente. Como una de les idees ye la 
sostenibilidá, han de ser materiales reciclaos o de procedencia sostenible. 
 
 
3ª fase- *Execución del proyectu* 
Cada grupu va facer el so propiu proyectu cola participación del alumnáu de 3º 
y 4º de la ESO. L’oxetivu ye que tol alumnáu involucráu nel proyectu participe y 
atienda a les tarees marcaes por cada proyectu. Cada grupu va ser coordináu 
por profesoráu de los 3 niveles pa facer más afayadiza la organización de los 
grupos y ayudar na execución de cada proyectu. 
 
 
Actividaes: Persones Adultes 
 
1- Enantes de definir el significáu de paisaxismu, va facese una “lluvia d’idees” 
pa saber cuálos son los conocimientos previos que tien l’alumnáu sobre esti  
asuntu. 
 
 
2- Utilizando Internet, facer una busca d’información de estes cuestiones: 

• Definición de paisaxismu 
• Tipos de paisaxismu 
• Busca del paisaxismu na ciudá  (fotos) 
• Muyeres paisaxistes: buscar trabayos fechos poles siguientes 

paisaxistes: Ana Sanz Llorens Casanova, Teresa Galí, Rosa Barba, 
Flora Pescador 

• ¿Qué hai qu’estudiar pa ser paisaxista? 
 
3- Imprentar semeyes de les paisaxistes anteriores y facer una esposición de 
les obres mentaes. 
 
 
4- En teniendo información bastante del tema, facer un trabayu prácticu a partir 
de fotos o de programes informáticos de retoque de semeyes y aplicalo en 
dalgún d’estos contestos: 
 

– Paisaxismu y cómo aplicalu en to casa. 
– Tresforma un xardín aburríu nun llugar perguapu. 

FEBRERU: URBANISMU 

0-3 años: ¡Grandes muyeres en construcción! 
 

L’oxetivu de l’actividá ye familiarizar al alumnáu con muyeres relevantes 
rellacionaes col calendariu, en concreto muyeres arquitectes y inxenieres 
civiles del territoriu correspondiente. 
 
Tamién se quier facer rescamplar cómo delles actividaes güei son feches 
indistintamente por muyeres y por homes como: construcción de carreteres, 
pontes, ferrocarriles o edificios singulares. 
 
Pa ello van entamase espacios diferentes d’aprendizaxe y xuegu nos que se 
van destacar proyectos de muyeres relevantes con semeyes de les sos obres. 
Estes van valir d’inspiración pal desarrollu de les actividaes como: ellaboración 
de la fachada con ladrillos (pintura anaranxao, esponxes grandes y folios); 
realización de carreteres con plastilina; reparar el ferrocarril, o xuegos con 
bloques. 
 

   

 

 

3-6 años: Arquitecta en procesu 
 

Va facese un proyectu infantil nuevu que va consistir na creación del requexu 
“Diseñando suaños”. Un proyectu pa valorar el trabayu de les muyeres que 
revolucionaron l’arquitectura y nos sirven d’inspiración. 

Como actividá previa van fabricar cascos de protección pa facer los proyectos 
con mayor seguranza. L’actividá principal va consistir en construyir una casa de 
cartón con tolos detalles. L’alumnáu va decorar el requexu poniendo de so 
parte el so estilu y personalidá y van a incluyir los cuadros de semeyes de 
muyeres relevantes del so territoriu que conocieren. 

Los primeros proyectos fáenlos en papel y depués han d’intentar recrealos 
usando los materiales que quieran: rollos de papel de cocina, estropaxu, 
cartón… 

 

 

             

 

6-9 años: 
 
L’oxetivu de l’actividá ye construyir una ciudá habitable y segura. Pa ello, 
l’alumnáu va facer la so casa propia valiéndose d’una caxa de cartón de 
zapatos y materiales d’a diario como pintura, cartulina, plastilina… De manera 
sencilla, tienen que diseñar tanto lo de dientro como lo de fuera de la casa y 

con toles propuestes organízase un requexu nel aula onde se va allugar esti 
modelu de ciudá pensada pa les y los sos habitantes. 
La urbanización del espaciu va ser una de les xeres más importantes. Vamos 
abrir un debate pa recoyer los elementos urbanísticos que nun pueden faltar 
nel nuestru llugar: 
 
Apurrimos delles de les idees que pueden salir: 
 
- Illuminación bona en toles cais y espacios públicos. 
- Mantenimientu afayadizu de les ceres y el mobiliariu urbanu. 
-Tresporte públicu seguru y con una rede curiosa de conexones. 
- Servicios públicos cerca de les cases. 
- Zones peatonales. 
- Ensin basura. 
- Parques y espacios verdes enforma. 
- Baños públicos en condiciones. 
- Zones pa esparder. 
- Espacios públicos p’aconceyar. 
 
Esta actividá podía tener el nome “Diseñamos ciudaes afayadices pa les 
muyeres”. Dende va poco p’acá, vienen alcontrándose bien d’artículos que 
constaten cómo les ciudaes sí tienen xéneru y ye’l masculín. Convidamos al 
profesoráu a lleer l’artículu del Bancu Mundial “Diseñar ciudades con 
perspectiva de género”, que confirma cómo les ciudaes foron diseñaes por y pa 
los homes. 
Lo que se quier con esta actividá ye facer rescamplar la necesidá de construyir 
ciudaes igualitaries y inclusives, non namás pa favorecer al colectivu de les 
muyeres, sinón tamién a tola sociedá. 
 
 
“Diseñar ciudades con perspectiva de género”. Banco Mundial 
https://www.bancomundial.org/es/news/press-release/2020/02/12/designing-
gender-inclusive-cities-that-work-for-all 
 
Otra propuesta ye ver el vidiu de l’arquitecta y urbanista Zaida Muxi  centráu nel 
enfoque igualitariu del diseñu urbanu. 
 
“Las ciudades tienen género y es masculino: la arquitecta Zaida Muxí” 
https://youtu.be/eEa-dp7d4eI 
 
9-12 años 
 
Esta actividá consiste en conocer les obres arquitectóniques feches por 
muyeres con un navegador de baldre y abiertu a tol públicu. El proyectu 
llámase NAM Navegango Arquitecturas de Mujer. 
 
http://navegandoarquitecturasdemujer.ua.es/navegando-arquitecturas-de-
mujer 
 

https://www.bancomundial.org/es/news/press-release/2020/02/12/designing-gender-inclusive-cities-that-work-for-all
https://www.bancomundial.org/es/news/press-release/2020/02/12/designing-gender-inclusive-cities-that-work-for-all
https://youtu.be/eEa-dp7d4eI
http://navegandoarquitecturasdemujer.ua.es/navegando-arquitecturas-de-mujer
http://navegandoarquitecturasdemujer.ua.es/navegando-arquitecturas-de-mujer

Esti proyectu execútase dende 2021 y muestra trabayos fechos en tol territoriu 
estatal; hai que destacar la so implicación pa enseñar el llabor de muyeres 
arquitectes en toles comunidaes autónomes. Ufierta información de la 
trayectoria profesional de l’arquitecta responsable y los datos técnicos de la 
obra. Al traviés del navegador pueden vese, d’una güeyada, la montonera 
d’acciones, públiques y privaes, dirixíes por muyeres arquitectes. 
 
Na mesma web tamién vais atopar l’apartáu  “Miradas Situadas. Arquitectura 
de Mujer en España desde Perspectivas Periféricas 1978-2008”.  Ye un 
trabayu d’investigación que prinicipia nos años de la Transición y llega hasta 
agora mesmo enseñando los paradigmas arquitectónicos nuevos nos que les 
muyeres tienen un papel destacáu. 
 
http://navegandoarquitecturasdemujer.ua.es/miradas-situadas 

 

12-15 años 
 

1- Títulu: AL ALTOR DE ….. 

Oxetivu: emponderar el trabayu arquitectónicu d’una arquitecta de la so tierra 
escoyida pol profesoráu. 
 
L’actividá consiste en facer una maqueta d’un edificiu de l’arquitecta escoyida 
por grupos. 
 
Estes maquetes van esponese nos pasillos o a la entrada del IES xunto con un 
mural pequeñu cola imaxe y el nome de l’arquitecta. 
 
 
 
15-18 años 

 

1. CONOZ A LES TOS ARQUITECTES 

 Con esta iniciativa quier dase a conocer y emponderar el llabor de les muyeres 
nel mundu de l’arquitectura ente los años 1965 y 2000 nel Estáu español. 
Amás, preténdese crear una base de datos que presente una xenealoxía de 
muyeres que fixeren un trabayu relevante pa la cultura arquitectónica española. 

Facer un análisis comparativu de la situación de les muyeres na arquitectura 
con otres profesiones lliberales y tradicionalmente masculines con otres 
profesiones artístiques. 

Consiste en conocer a las principales arquitectes del territoriu correspondiente 
y les obres arquitectóniques feches por muyeres usando’l navegador de baldre 
y abiertu a tol públicu “NAM Navegando Arquitecturas de Mujer”. 
 

 

http://navegandoarquitecturasdemujer.ua.es/miradas-situadas

http://navegandoarquitecturasdemujer.ua.es/navegando-arquitecturas-
de-mujer 

Na mesma web alcuéntrase l’apartáu  “Miradas Situadas. Arquitectura 
de Mujer en España desde Perspectivas Periféricas 1978-2008” 

 

http://navegandoarquitecturasdemujer.ua.es/miradas-situadas 

 
Persones adultes: Maquetes renomaes 
 
L’oxetivu ye facer una maqueta d’edificios/sitios renomaos del mundu fechos 
por arquitectes, paisaxistes o decoradores que nun tuvieron el reconocimientu 
que merecíen o fueron escluyíes adré. 

Enantes de l’actividá va lleese l’artículu “10 mujeres que revolucionaron la 
arquitectura” y va vese’l documental que se menta. 

https://ovacen.com/arquitectas/ 

Después, individualmente, han escoyer a una de les muyeres y intentar imitar 
una de les sos obres más señalaes con una maqueta. Pueden usar el material 
que quieran y el final de l’actividá ye una esposición oral del so trabayu -pue 
ser en PowerPoint- na que van cuntar la vida y obra de l’autora. 

        

MARZU: ESPACIOS PÚBLICOS 

0-3 AÑOS 

ACTIVIDÁ 1: A cuenta del Día del Árbol, cada neñu y neña va plantar una 
planta nel patiu de la escuela. Al alumnáu que tenga independencia va echá-y 
un gabitu una persona adulta, mentes que nel casu del alumnáu que nun sía 
independiente va facelo una persona adulta. A cada planta pónse-y el nome del 
neñu o de la neña que la vaya a plantar y tien de responsabilizase de cuidala. A 
midida que pasa’l cursu van dir faciéndose retratos de cómo va medrando cada 
planta. 

ACTIVIDÁ 2:  con paquetes de llechi va construyise una casa, un procesu nel 
que va participar tol alumnáu del centru según les sos posibilidaes. Amás de 
ser un xuegu, va valir pa facese con conceptos básicos como dientro, fuera, al 
pie, detrás, frente a…. 

 

3-6 AÑOS 

ACTIVIDÁ 1: ¿QUÉ HAI NOS PARQUES? 

https://ovacen.com/arquitectas/

MATERIALES: Semeyes d’espacios públicos abiertos, pegatines d’etiquetar, 
pintura de deu, rotuladores. 

 

ACTIVIDÁ: Nel grupu enteru van mirase imáxenes de parques na pantalla de la 
pizarra dixital. Depués señálense los elementos qu’aparecen nél y aprienden 
cuálos correspuenden a estructures arquitectóniques, reconociendo los 
elementos arquitectónicos y los que nun lo son. Repártense, por grupos, copies 
de les imáxenes que se vieron: han de marcar con una pegatina los elementos 
arquitectónicos de los retratos: bancos, zarros, toboganes, cañicones, ponte 
colgante, telaraña, fontes… y marcar tamién con pintura de deu o rotulador los 
que nun lo son: coches, árboles, trenes, bicicletes, persones… P’acabar, 
cuenten a los y les compañeres lo que fixeron. 

 

ACTIVIDÁ 2: EL NUESTRU PARQUE 

MATERIALES:  barru, plastilina, palos planos de madera de collores, payines,  
caxes d’envases, bloques de construcción, llana, cordón, cartulina, tixories, 
pegamentu… 

ACTIVIDÁ: Nun grupu pequeñu van construyir estructures arquitectóniques a 
partir de los distintos materiales pa crear el so parque infantil. En cuantes 
qu’acaben, cuenten a los sos compañeros y compañeres lo que fixeron y dexen 
les construcciones nun requexu simbólicu.   

 

6-9 AÑOS 

ACTIVIDÁ 1: DISEÑAMOS EL NUESTRU BARRIU 

1-Na clase trabayamos por grupos sobre’l planu del barriu, escoyendo y 
marcando itinerarios: dende la nuestra casa a la escuela, dende casa al 
parque, a les pistes deportives… 

2- Facemos esos caminos andando. 

Nesta salida vamos garrando notes sobre: cuáles son les zones más peligroses 
pa la reciella como peatones pa dir a la escuela, a la plaza, al parque… Puntos 
críticos, zones con más tráficu… Reparamos nes zones verdes, nes zones 
comunes. Atendemos a la traza de les cais dende’l puntu de vista estéticu, los 
parques… Utilidá, estáu, estética del mobiliariu urbanu. 

 

3- Al volver a clase, falamos de lo que recoyimos y redactamos, cola opinión de 
tol mundu, sobre cómo diben ser los nuestros itinerarios ideales: tocántenes al 
tráficu, les ceres, sombres, visibilidá, mobiliariu urbanu, ruíu, pasos de 
peatones afayadizos, semáforos, carriles bici… 

4- Como actividá final y en función del cursu del alumnáu proponemos estes 
opciones: dar a conocer al traviés del periódicu de la escuela les conclusiones, 
cuntando la so esperiencia, con un dibuxu del planu del itinerariu ideal, 
apurriendo suxerencies… Taller de radio pa la escuela nel qu’espliquen cómo 
foi l’actividá, qué vieron, a qué conclusiones llegaren, qué proponen… Redactar 
una carta al conceyal o conceyala d’Urbanismu del Conceyu cuntándo-y la 
esperiencia y amosando les sos opiniones y propuestes. 

 

ACTIVIDÁ  2: CREO’L MIO SITIU PREFERÍU 

Estudiu de les necesidaes En clase debatimos sobre: qué nos presta facer a 
les y los neños na cai y qué díbemos necesitar pa ello. Qué-yos presta facer a 
les nuestres madres, padres, hermanos y hermanes na cai y qué díbemos 
precisar Qué-yos presta facer a la nuestra güela y el nuestru güelu na cai y qué 
diben necesitar. 
 
Análisis de la realidá Damos un paséu pa ver les zones pa esparder qu’hai nel 
barriu. Parques y places._Zones de cañicones._Espacios pa xugar._Espacios 
deportivos y pa qué deportes tán abiertos._Espacios verdes, espacios de 
paséu, zones resguardaes de la lluvia o el sol onde se pueda facer deporte si 
nun ta’l tiempu bono pa facelu fuera… 
Contrastamos les necesidaes que s’espunxeron nel primer puntu cola realidá 
observada. 
Ellaboramos la nuestra propuesta. En grupu, al traviés de dinámiques d’apurrir 
idees facemos una propuesta sobre cómo nos figuramos una zona pa esparder 
ideal pa tol mundu._En grupos han de facer una maqueta que reproduza esti 
espaciu ideal imaxináu pol alumnáu usando diferentes materiales y técniques 
pa la so construcción. 
 
9-12 AÑOS 

ACTIVIDÁ 1: ABANDERADA NUN MUNDU D’HOMES 

Llectura d’esta noticia de prensa: “Paloma Cabañas es la primera mujer con 
obra construida en la ciudad y la impulsora del primer PERI”  

https://www.elcorreo.com/miranda/201603/05/abandderada-mundo-hombres-
20160305230650.html 

Fai un mapa de los sitios nos que trabayó como arquitecta. Busca fotografíes 
pa ilustralu. Reflexona sobre lo que diz de los sos edificios y sobre cómo 
s’alluga la cocina nellos. Dibuxa un bloque de cases con espaciu públicu 
común pensando nes necesidaes de les persones que viven nél. 

ACTIVIDÁ  2: MAPA DE MUYERES ARQUITECTES 

Clica nesti enllaz,  https://veredes.es/blog/arquitectas-en-el-mapa-de-muwo-
plataforma-interactiva-digital-de-arquitecturas-ideadas-por-mujeres-en-espana-
entre-1965-y-2000/  , busca y  escueye una de les arquitectes de la to provincia 
o comunidá y trata de diseñar el so proyectu con material reciclao. Depués, fai 

https://www.elcorreo.com/miranda/201603/05/abandderada-mundo-hombres-20160305230650.html
https://www.elcorreo.com/miranda/201603/05/abandderada-mundo-hombres-20160305230650.html
https://veredes.es/blog/arquitectas-en-el-mapa-de-muwo-plataforma-interactiva-digital-de-arquitecturas-ideadas-por-mujeres-en-espana-entre-1965-y-2000/
https://veredes.es/blog/arquitectas-en-el-mapa-de-muwo-plataforma-interactiva-digital-de-arquitecturas-ideadas-por-mujeres-en-espana-entre-1965-y-2000/
https://veredes.es/blog/arquitectas-en-el-mapa-de-muwo-plataforma-interactiva-digital-de-arquitecturas-ideadas-por-mujeres-en-espana-entre-1965-y-2000/


 

              

- 14 - 

una presentación oral en clase defendiendo’l llabor de les muyeres nel mundu 
de l’arquitectura y l’espaciu públicu de les ciudaes. 

12-15 AÑOS 

La dinámica  d’estes dos actividaes principia viendo’l vidiu de Zaida Muxí y 
lleendo l’artículu d’Ana Falú nel gran grupu de la clase. Depués divídese la 
clase en grupos de cuatro o cinco miembros pa que puedan falar sobre lo que 
vieron o escucharon. Va escoyese una persona que fae de portavoz pa que 
cuente les conclusiones a tol grupu depués de reflexonar sobre les cuestiones 
que se proponen. 

 

ACTIVIDÁ 1. VISIONÁU DEL VIDIU de Zaida Muxí.  

https://www.facebook.com/watch/?v=2125823344375980 

Respuende a estes preguntes: ¿Qué problemes presenten les ciudaes grandes 
a día de güei? ¿Qué soluciones se pueden dar pa que los espacios públicos 
respuendan a les necesidaes que tien la sociedá actual? ¿Cómo proyectaríes 
tu una ciudá que mire por igual a toos y toles sos habitantes? 

Busca información sobre esta arquitecta y urbanista conocida pola so 
esperiencia nes cuestiones d’espaciu y xéneru y cita dalguna de les sos obres. 

 

ACTIVIDÁ 2: Comentariu d’artículu de prensa sobre Ana Falú. 

Ana Falú: “En un mundo hecho para hombres blancos es preciso feminizar la 
arquitectura” | América Futura 

https://elpais.com/america-futura/2022-09-23/ana-falu-en-un-mundo-hecho-
para-hombres-blancos-es-preciso-feminizar-la-arquitectura.html 

¿Cuála ye la situación actual qu’identifica Falú? ¿Por qué diz l’autora que la 
ciudá ta pensada pal home blancu, de clase media y heterosexual? ¿Por qué 
creéis que ye importante que l’urbanismu tea centráu nel barriu? 

Les conclusiones a estes xeres han de facer reflexonar al nuestru alumnáu 
sobre la necesidá d’un cambiu radical na concepción del mundu. 

 

15-18 AÑOS 

 ACTIVIDÁ 1: ¿Sabbíes que lo fixeron elles? Buelgues na to comunidá. 

Empecipiamos abriendo un debate alredor de l’arquitectura y del siguiente vidiu 
(Documental Arquitectas, 20 min. https://youtu.be/tids8JGBkEI ) nel que diez 
arquitectes falen sobre la condición femenina nel sector de l’arquitectura. 

Depués del debate, los alumnos y les alumnes organícense en grupos de 4-5 
integrantes y han de buscar trabayos de muyeres n’espacios públicos de la so 

https://www.facebook.com/watch/?v=2125823344375980
https://elpais.com/america-futura/2022-09-23/ana-falu-en-un-mundo-hecho-para-hombres-blancos-es-preciso-feminizar-la-arquitectura.html
https://elpais.com/america-futura/2022-09-23/ana-falu-en-un-mundo-hecho-para-hombres-blancos-es-preciso-feminizar-la-arquitectura.html
https://youtu.be/tids8JGBkEI

comunidá. Depués de topales, han facer una infografía con imáxenes y, 
n’acabando, presentar les buelgues que toparon al restu de los grupos. 

Duración: 50 minutos d’introducción y preparación xunto coles sesiones 
necesaries d’esposición dependiendo de los grupos formaos. 

 

PERSONES ADULTES 

ACTIVIDÁ 1: Recoyer les esperiencies de muyeres profesionales y les torgues 
que tuvieron cuando empezaben. Ellaborar un rellatu y construyir un cuadernu 
de rellatos tituláu RENOVACIÓN. 

Publicar nes redes del centru pa dar visibilidá y difusión. 

ACTIVIDÁ 2: Estudiu sobre’l papel de delles muyeres arquitectes y inxenieres 
mui conocíes de diferentes etapes y edaes. Documentación al traviés de les 
redes. 

Facer un folletu de tamañu A4, plastificáu, pa colgar en dalgún sitiu del centru 
onde se ve la semeya per un llau y los sos trabayos pel otru. Títulu de la 
esposición: EVOLUCIONES. 

ELLABORAR UN PADEL COLES SEMEYES Y TRABAYOS PA LA WEB Y 
REDES. 

 

ABRIL: EDIFICIOS SINGULARES 

ACTIVIDAES 0-3 

Actividá  1: Vamos a construyir 

Con diferentes tipos de bloques de construcción, cuadraos y bloques de 
gomaespuma, anielles, cubos, prismes, arandeles, piedres taramellantes, etc., 
les neñes y los neños van a esperimentar la creación n’altor y la (in-)estabilidá 
de les construcciones. 

Actividá 2:  ¿Casa o ñeru?  

Trátase d’un exerciciu de discriminación visual nel que l’alumnáu tien d’atopar 
ónde ta la casa qu’hai ente los árboles (tocar, señalar, arrodiar/marcar, poner la 
mirada…). Ver presentación n’ANEXU I. 

 

ACTIVIDAES 3-6 

Actividá  1: curves y rectes 

Depués de visualizar edificios singulares diseñaos por Zaha Hadid y Kazuyo 
Sejima, Carme Pinós i Desplat, l’alumnáu pue dibuxar, modelar o construyir con 
distintos materiales, formes curves y rectes pa facer edificios inspiraos nes 
obres d’arquitectura que vieron. 

 

                           

 

Actividá  2: Alcuentra l’edificiu 

Exerciciu de discriminación visual, figura-fondo y perspectiva, nel que l’alumnáu 
tien d’alcontrar y apuntar (señalar, arrodiar, poner la mirada, tocar…) ónde ta 
l’edificiu que se propón como modelu aislláu, dientro de la contorna na que 
s’alluga realmente. Ver presentación n’ANEXU II. 

 

ACTIVIDAES 6-9 

Actividá  1: Cases singulares 

https://www.archdaily.com/294549/galaxy-soho-zaha-hadid-architects-by-hufton-crow
https://www.google.com/search?q=kazuyo+sejima+obras&tbm=isch&hl=es&chips=q:kazuyo+sejima+obras,g_1:arquitectura:ZaQMh1TAgFk%3D&rlz=1C1VDKB_esES982ES984&sa=X&ved=2ahUKEwjExLjX74D_AhVSsScCHRolCj0Q4lYoAHoECAEQJg&biw=1519&bih=656
https://www.google.com/search?q=kazuyo+sejima+obras&tbm=isch&hl=es&chips=q:kazuyo+sejima+obras,g_1:arquitectura:ZaQMh1TAgFk%3D&rlz=1C1VDKB_esES982ES984&sa=X&ved=2ahUKEwjExLjX74D_AhVSsScCHRolCj0Q4lYoAHoECAEQJg&biw=1519&bih=656
https://arquitecturaviva.com/obras/caixaforum-zaragoza

Depués de lleer y ver cases/viviendes singulares en llibros como “Casas” y 
“Dibújame una casa” (a partir de 5 años) y “Croquis” (a partir de 8 años), y tolos 
de la editorial CocoBooks, l’alumnáu ha de crear/diseñar viviendes que va 
presentar al restu pente un dibuxu orixinal o colloreáu. L’autora o autor de los 
diseños que se valoren meyor han de dirixir un equipu pa construyir la maqueta 
a partir del diseñu orixinal. 

 

 

Actividá  2: ¿Ye’l mesmu edificiu? Coses de la perspectiva… 

Los edificios cambien según la posición dende la que miramos, la lluz natural, 
la illuminación artificial, la visión parcial que podemos tener cuando los 
miramos dende un sitiu o dende otru distintu. ¿Sabes rellacionar les imáxenes 
que son del mesmu edificiu? Coloca una imaxe de la fachada principal/entrada 
d’un edificiu en meses diferentes (o parés, paneles, etc.) etiquetáu namás col 
nome de l’arquitecta que lu diseñó. A cada grupu dáse-y un sobre con 
imáxenes parciales, o con distintes perspectives de los diferentes edificios. 
Depués, cada grupu tien de buscar el nome y el sitiu d’ún de los edificios y 
esplicar al restu de la clase les sos característiques: usu, sitiu nel que ta, 
dimensiones, materiales de construcción. 

 

ACTIVIDAES 9-12 

Actividá 1: Edificios singulares 

Distribuyir ente los grupos base la busca de los siguientes “sitios”, sacar 
imáxenes de los mesmos y allugalos nel mapa, o la bola del mundu, colocando 
una chincheta o alfiler cola imaxe:  Museo Sumida Hokusai, Centro Heydar 
Aliyev, Caixa Forum Zaragoza, New Museum of Contemporary Art, 21st 
Century Museum of Contemporary Art, Castillo GarciMuñoz, Ópera de 
Guangzhou, Galaxy SOHO. 

 

Actividá 2: ¿Quién ye  la arquitecta?  

Cada grupu base tien que preparar una presentación que tenga esposición oral 
y escrita, con apoyos visuales (murales, proyecciones, etc.) sobre dalgún, o 
dellos, de los edificios propuestos na Actividá 1, señalando, polo menos: nome 

del edificiu, usu, allugamientu, muyer que lu diseñó, otres obres de la mesma 
arquitecta. 

 

ACTIVIDAES 12-15 

Actividá 1: Muyeres na arquitectura 

Abril ta dedicáu a los edificios singulares diseñaos por muyeres. Por grupos 
base, hai que preparar una esposición cola trayectoria vital y profesional de 
muyeres arquitectes. Podéis usar les que protagonicen esti mes: Zaha Hadid, 
Kazuyo Sejima, Carme Pinós i Desplat, Izaskun Chinchilla Moreno o otres que 
vos llamen l’atención ¡Hai munches pa escoyer! Matilde Ucelay Maórtua, Lina 
Bo Bardi, Jane Jacobs, Denise Scott Brown, Aino Marsio Aalto,... 

 

Actividá 2: Premios d’arquitectura 

Nel arte de l’arquitectura, ¿cuálos son los premios nacionales y internacionales 
de más prestixu? Descúbrelos y realiza un estudiu cuantitativu cola 
correspondiente representación gráfica de los datos atropaos. Puedes 
comparar cuántes muyeres y cuántos homes aparecen ente les persones 
premiaes, la so representación nel tiempu. Preparái un debate pa discutir nel 
aula, con argumentos afitaos n’evidencies (datos, información contrastada) y 
les posibles causes de les diferencies que topéis. 

 

15-18 años 

1 ACTIVIDÁ: EL FEMINISMU NA ARQUITECTURA 

- Fáense cuatro grupos d’alumnes/os col mesmu númberu de persones. Al 
azar, escuéyese a sortéu una d’estes arquitectes comprometíes col feminismu 
nes sos obres y nun trabayu fechu por homes principalmente: Zaha Hadid y 
Izaskum Chinchilla Moreno. 

Tienen qu’averiguar les sos vides, los sos proyectos, los sos premios… y van 
ponese en común toles informaciones que se topen y comparales pa ver les 
coincidencies y les diferencies. 

El fin de l’actividá ye facer ver al alumnáu que’l feminismu pue espeyase en 
cualquier trabayu y obra. 

2. ACTIVIDÁ: EN BUSCA D’EDIFICIOS SINGULARES  

Individualmente investígase y escuéyese un edificiu namás de caúna de les 
arquitectes qu’aparecen nesti apartáu d’edificios singulares: Zaha Hadid , 
Izaskum Chinchilla,Kazuyo Sejina y Carme Pinós i Desplat. La imaxe ha de tar 
presente pa describir l’edificiu escoyíu y ver qué tien de singular y el porqué foi 
“esi” l’escoyíu. Faense turnos d’intervenciones col tiempu acutáu. 

ACTIVIDAES: PERSONES ADULTES 

Actividá 1: La presencia de les muyeres na arquitectura-el debate 

Depués de lleer l’artículu “Arquitectas en wikipedia”, del blog “Un día una 
arquitecta”, preparar un debate de aula siguiendo las fases o pasos qu’esti pidi. 

 

Actividá 2: ¿Tamién madres de l’arquitectura? 

Ver el vidiu qu’aparez nel blog de Stepien y Barno fechu a partir d’una 
encuesta ente les y los sos seguidores pa saber quién foron les arquitectes 
más influyentes na historia. Buscar información sobre caúna de les más votaes, 
o otres igualmente destacaes, y ellaborar una presentación sobre la so 
trayectoria profesional, enseñando, amás, delles de les sos obres. 

 

MAYU: VIVIENDES SOCIALES 

0-3 años y 3-6 años 

 

El o la maestra pon al alumnáu en círculu y enseña semeyes de muyeres 
arquitectes y inxenieres que llucharon pa que vivamos nun mundu meyor y 
esplica en qué consiste’l so trabayu. 

-Preguntamos si conocen a dalguna muyer que tenga esta profesión. 

-Comentamos les partes de les viviendes y la importancia de poder vivir nuna. 

-En voz alto, van dicir cuálos son los espacios de la casa onde viven. 

-Deprendemos el cantar "El patio de mi casa". 

-Nel requexu de les construcciones facemos cases. 

 

6 a 8 años 

El o la maestra pregunta al alumnáu si conocen les profesiones de les 
persones que construín viviendes. 

Falamos d’eses profesiones y si conocen nomes de muyeres que sían 
arquitectes. En casa, cola familia, han de buscar información sobre muyeres 
arquitectes y en qué consiste’l so trabayu. 

Han de buscar recortes en revistes y en grupos pequeños fáese un mural cola 
idea de “Viviendes Sociales”. 

En grupos de tres han de construyir en plastilina un pueblu. 

https://undiaunaarquitecta.wordpress.com/publicaciones/arquitectas-en-wikipedia/
https://redsocial.rededuca.net/debate-aula
https://stepienybarno.es/blog/2022/05/31/quienes-son-las-madres-de-la-arquitectura/

Han de cuntar los pasos que tien a lo llargo y a lo ancho el cuartu de caún o 
caúna. 

  

9 a 12 años 

El grupu de la clase va investigar sobre les muyeres propuestes pa esti mes: 
ónde nacieren, falar d’esi sitiu y allugalu nun mapa, qué trabayos fixeron y la 
importancia de la so obra. 

Va falase sobre la importancia de les “Viviendes Sociales”. ¿Conocen grupos 
de viviendes sociales nel llugar onde viven? ¿Cuála ye la finalidá de la 
construcción de viviendes sociales? 

Trabayu individual sobre “La importancia de les viviendes sociales”. 

 

12-14 años 

Va poco aprobóse la primera Llei de Vivienda nel Estáu español. 

Buscamos información nel BOE sobre la norma. En grupos pequeños, 
estudiámosla y facemos propuestes. 

Debate na clase: 

¿Creen qu’esta llei va iguar los problemes de vivienda qu’existen nel Estáu? 

¿Qué propuestes p’ameyorar se pueden facer a la llei y qué igua se pue topar 
al problema de falta de vivienda? 

¿Creen que tán reconocíes y valoraes les arquitectes muyeres frente a los sos 
compañeros arquitectos? Esplica’l porqué. 

Trabayu individual: 

-Propuesta de solución a la falta de vivienda. 

-Han facer un planu con midíes y distribución de la so vivienda ideal. 

 

14-18 años  

Propónse un vidiu pa ver nel grupu del aula. Depués dividimos la clase en 
grupos de tres o de cinco persones y distribuyimos el trabayu que se va facer 
sobre la arquitecta Pepa Domínguez Jaime 
 
https://www.youtube.com/watch?v=yWfvku5UmKo 
 
En viendo’l vidiu y la información del enllaz sobre l’autoconstrucción de 
viviendes en Marinaleda, reflexonar individualmente y contestar a estes 
preguntes: 

https://www.youtube.com/watch?v=yWfvku5UmKo

Agora mesmo’l cambiu climáticu y los Oxetivos de Desarrollu Sostenible (ODS) 
tán na Axenda de los Gobiernos y de los Organismos Internacionales. 
 
1. ¿Crees que ye viable facer dalgo asemeyao nel to conceyu o n’otros 
conceyos del país? 
2. La implicación de la ciudadanía, ¿ye importante na autoconstrucción de 
viviendes sociales? 
 
 
PERSONES ADULTES 
 
Propónense dos vidios pa ver nel aula. Depués dividimos la clase en grupos de 
tres o de cinco persones y asignamos una arquitecta de les dos propuestes. 
  
 
Grupu 1. Ana Sugranyes 
1. “El derechu a la ciudá afala a exercer plenamente la ciudadanía y tolos 
derechos humanos, la producción y xestión social del hábitat, la xestión 
democrática de la ciudá, al traviés de la participación de la sociedá de forma 
directa…” ¿Qué propón l’arquitecta con esta afirmación? 
2. ¿Cuál ye’l fin del Habitat International Coalition? 
 
https://www.youtube.com/watch?v=2mCRPkP7oac 
 
 
Grupu 2. Marisol Dalmazzo Peillard 
 
1. Busca nformación sobre l’Asociación pa la Vivienda Popular Simón Bolívar 
(AVP) y respuende a esta entruga: 
2. La mayoría de las ciudaes foron diseñaes por y pa homes, según un estudiu 
del Bancu Mundial. ¿Crees que ye posible proyectar ciudaes más segures, 
ensin violencia contra les muyeres? 
 

XUNU: RESTAURACIÓN  

DE 0 A 3 AÑOS: 

Actividá grupu aula.  

Colos bloques de construcción vamos facer una ciudá y construyir cases, 
pontes, parques… La idea d’esta actividá ye qu’espoxiguen el trabayu 
cooperativu y la creatividá. 

DE 3 A 6 AÑOS: 

Actividá en grupu pequeñu mestu. 

A partir de bloques xeométricos de madera, de tamaños y formes distintos, en 
grupos pequeños de neños y neñes han de terminar de construyir les cases 

https://www.youtube.com/watch?v=2mCRPkP7oac

que tán a medio facer. Depués espliquen al grupu grande qué fixeron, cómo lo 
fixeron y por qué. 

Quier trabayase nes formes xeométriques, la espresión oral, el trabayu en 
grupu, l’arquitectura de restauración… 

DE 6 A 9 AÑOS: 

Actividá en grupu pequeñu de neños o de neñes. 

Diseñu d’una casa: pueden usase técniques diferentes (dibuxu, collage, 
ordenador…). Vamos pidi-yos que diseñen tolos espacios interiores y 
esteriores que necesiten pa vivir nuna casa afayadiza y prestosa. 

Depués, nel grupu grande, vamos ver les diferencies qu’hubo ente los diseños 
de los neños y los de les neñes. 

La idea ye trabayar la desigualdá del usu del espaciu y remarcar la importancia 
del usu igualitariu del mesmu. 

 

DE 9 A 12 AÑOS: 

Actividá en grupu pequeñu mestu. 

En grupos pequeños salimos a caminar pela ciudá buscando edificios que tean 
en mal estáu pa retratalos. En clase, cada grupu va facer una propuesta de 
restauración usando materiales de distinta triba: ordenador, dibuxos, 
plastilina… 

Queremos trabayar: reutilización de los espacios y construcciones que yá 
existen como mediu d’una sociedá ecofeminista. 

 

DE 15 A 18 AÑOS: 

Actividá en grupu pequeñu mestu. 

Derechu a la vivienda. Vamos ver imáxenes de cómo queda un pueblu depués 
d’una guerra. Depués de veles, faense propuestes de restauración del espaciu 
urbanu atendiendo a la bayura de necesidaes que tienen toles persones y a 
una respuesta rápida pa iguales. 

Restauración d’una casa tradicional onde se afale a la igualdá ente homes y 
muyeres nel usu de los espacios domésticos. 

Queremos trabayar: derechu a la vivienda, resolución pacífica de conflictos, 
reutilización de los espacios y construcciones yá existentes con una 
perspectiva ecofeminista p’algamar una sociedá igualitaria, pacífica y 
respetuosa col mediu ambiente d’una sociedá. 

PERSONES ADULTES: 

Actividá individual. 

Proponemos dellos enllaces pa qu’investigues sobre muyer, feminismu, 
restauración y arquitectura. 

https://es.wikipedia.org/wiki/Matilde_Ucelay 

https://www.arquitecturaydiseno.es/arquitectura/matilde-ucelay-fue-primera-
arquitecta-espanola-historia_3936 

https://www.punt6.org/  

https://www.eldiario.es/euskadi/casas-disenadas-promover-igualdad-hombres-
mujeres-revolucion-arquitectura-feminista_1_9174195.html 

Escueye’l tema que más te gustara, fai una presentación dixital  (PowerPoint, 
Google Slides, Canva, Visme, Apple Keynote, Swipe…) y con ella fai una 
esposición oral al restu de persones de la clase. 

Quier trabayase: la restauración d’espacios interiores y esteriores con enfoque 
igualitariu, desigualdaes profesionales y d’oportunidaes pa les muyeres… 

 

XUNETU: DISEÑU 

ACTIVIDAES DE 0 A 3 AÑOS 

Somos constructores. Toles neñes y neños de la clase traen una caxa 
de cartón de casa, que van pintar en clase cómo-yos preste usando 
pintura de deu. Cuando la pintura tea seco, facemos ente toes una torre 
que pueda ver tola escuela, con toles caxes, teniendo en cuenta que les 
y los neños han colocar la so casa atendiendo a los tamaños distintos de 
les caxes pa que la construcción sía estable. 
Circuitu. Colocamos na clase silles, meses y caxes grandes de cartón 
(que les y los neños decoraron enantes con pegatines d’etiquetáu y 
pintura) como si fueren túneles y pilancos. Al final del circuitu los y les 
neñes ponen los sos xuguetes preferíos, colo que tienen que facer el 
circuitu pa pasar un ratín col so xuguete preferíu. 
 
 

ACTIVIDAES DE 3 A 6 AÑOS 
Construyendo. Pidimos a les families que traigan rollos de papel 
hixénico o de papel de los que s’usen na cocina y los neños y les neñes 
van pintándolos cómo-yos preste na escuela y guardándolos pa la 
construcción. De la que los rollos vayan tando terminaos, vamos 
faciendo unos cortes nos estremos pa qu’encaxen. Cuando tengamos 

https://es.wikipedia.org/wiki/Matilde_Ucelay
https://www.arquitecturaydiseno.es/arquitectura/matilde-ucelay-fue-primera-arquitecta-espanola-historia_3936
https://www.arquitecturaydiseno.es/arquitectura/matilde-ucelay-fue-primera-arquitecta-espanola-historia_3936
https://www.punt6.org/

bastantes facemos pareyes pa trabayar y cada pareya va construyendo 
la so torre colos rollos de papel. Al final, facemos una esposición con 
toles corres con un cartelín col nome de les y los constructores. 
Diseñando pontes. Neñes y neños tienen que dibuxar la so ponte. 
Podemos enseñá-yos esti vidiu pa que tengan una guía: 
 https://www.youtube.com/watch?v=y3y-YXXHqkU 
Depués de practicar, caún y caúna ha diseñar la so ponte, pintala y 
decorala con pegatines. Cuando tol alumnáu termine la suya, espónense 
tolos trabayos nuna paré de la clase. 
 

ACTIVIDAES DE 6 A 9 AÑOS 

Ciudá de plastilina. Cada neña y cada neñu va facer una casina con 
plastilina de colores. Podemos siguir la guía del vidiu propuestu o facela 
como más nos preste. 
 https://www.youtube.com/watch?v=cTr1MVPRGDM 
Cuando toles escolines terminen la casa, distribuyimos toles 
construcciones nuna mesa grande recreando un pueblu. Ponémos-y 
nome y esponémoslu nun sitiu onde tola escuela pueda velu. 
Estructures. Pa esta actividá vamos usar payines o palinos y bolines 
feches de plastilina. Les neñes y los neños tienen que facer les 
construcciones qu’imaxinen con estos materiales y iguar les torgues que 
vayan topando na construcción. Ye importante nun intervenir nel diseñu 
nin facer xuicios que-yos echen p’atrás a la hora de probar. En cuantes 
que tean feches les estructures individuales, intentamos xuntales pa 
facer una construcción única, que vamos esponer na clase. 

 

ACTIVIDAES DE 9 A 12 AÑOS 

Quiero ser inxeniera. La idea ye que l’alumnáu faiga un trabayu 
d’investigación por grupos sobre qué habilidaes ha tener una persona 
que se quiera dedicar a construyir pontes; qué había estudiar pa ser 
inxeniera de caminos, canales y puertos; en qué sectores trabayen estes 
profesionales y qué proyectos faen, y qué muyeres conocen que se 
dediquen a esti ámbitu llaboral. Cada grupu pue investigar ún d’estos 
aspectos y depués falar d’ellos a a tola clase. El productu final pue ser 
una infografía sobre’l tema que pueden facer con Canva, ferramienta 
online de diseñu gráficu, y esponer na web de la escuela. 
Diseñando la mio ciudá ideal. ¿Cómo nos prestaba que fuere la 
nuestra ciudá? ¿Qué quitábemos? ¿Qué podíemos añedir? ¿En qué 
material diben tar feches les construcciones? ¿Diba haber animales 
sueltos? ¿Diba haber fábriques? ¿Diba haber zones pa xugar, zones pa 

about:blank
https://www.youtube.com/watch?v=cTr1MVPRGDM

pasear? L’alumnáu ponse por pareyes. Partiendo d’estes preguntes y 
otres munches, cada pareya va esplicar con un testu y un dibuxu cómo 
diba ser la so ciudá ideal. En cuantes qu’alcuerden cómo diba ser la 
ciudá, un miembru de la pareya encárgase de la parte escrita y l’otru del 
dibuxu. Cada pareya va compartir col restu de la clase la so visión y nel 
grupu grande van diseñar la ciudá ideal pa toes y toos. Pueden usar 
dalguna aplicación lúdica como  buildawaygame. Tolos trabayos van 
esponese nos pasillos de la escuela. 
 

ACTIVIDAES DE 12 A 15 AÑOS 

Inxenieres de caminos, canales y puertos. Vemos el vidiu del enllaz 
en clas que nunos 5 minutos esplica tolos ámbitos nos que desenvuelve 
la so actividá la inxeniería de caminos, canales y puertos al traviés de 
muyeres profesionales d’esti campu: 
https://www.youtube.com/watch?v=0geU5Zk2qIg 
Depués de ver el vidiu, en grupu vamos anotando qué aptitúes, 
capacidaes o talentos creen que son necesarios pa facer esti trabayu. 
N’acabando esto, individualmente, l’alumnáu va rellacionar per escrito 
les sos propies característiques personales con esta profesión, 
valorando si-y diba prestar exercela nun futuru. 
Evolución.  Vemos na clase un vidiu de Ter, arquitecta y youtuber, 
qu’esplica en menos de 10 minutos por qué considera que Pocoyó ye 
una lección d’arquitectura. Podéis topalu nesti enllaz: 
https://www.youtube.com/watch?v=fqL3WhCLqcY 
En viendo’l vidiu, dividimos la clase en grupos de 4 o 5 persones. Cada 
grupu escueye un edificiu, bien de los sos alredores o de cualquier otru 
sitiu que decidan, y van facer por imitar l’análisis que fai Ter de dalgún 
de los edificios que presenta nel vidiu. Cada grupu va presentar al restu 
de la clase la semeya del edificiu escoyíu y va facer una esposición del 
so análisis arquitectónicu. 

 

ACTIVIDAES DE 15 A 18 AÑOS 

Diseñando ciudaes con perspectiva de xéneru. En 2020  el Grupu 
Bancu Mundial publica Manual para la planificación y el diseño urbanos 
con perspectiva de género,  que podemos topar nesti enllaz: 
 
https://www.bancomundial.org/es/topic/urbandevelopment/publication/ha
ndbook-for-gender-inclusive-urban-planning-and-design 
Divídese la clase en grupos de 4 o 5 persones. Cada grupu investiga 
qué se propón esti manual y fai un guion curtiu de los puntos que tien de 

https://www.youtube.com/watch?v=0geU5Zk2qIg
https://www.youtube.com/watch?v=fqL3WhCLqcY
https://www.bancomundial.org/es/topic/urbandevelopment/publication/handbook-for-gender-inclusive-urban-planning-and-design
https://www.bancomundial.org/es/topic/urbandevelopment/publication/handbook-for-gender-inclusive-urban-planning-and-design


 

              

- 26 - 

tener una ciudá diseñada con perspectiva de xéneru. En faciendo esti 
llabor, la clase divídese en 2 grupos pa facer un debate. Asignamos a 
cada grupu una postura sobre’l tema: ún de los grupos defende que tien 
d’haber una perspectiva de xéneru nel diseñu de les ciudaes y l’otru que 
nun fai falta. Dase un tiempu pa que busquen argumentación y apoyos 
visuales nel grupu que-yos tocare y principia’l debate, teniendo clares les 
normes pa debatir de forma segura. Al acabar el debate, nel grupu 
grande, valoramos globalmente l’actividá. 
 
Arquitecta protagonista del mes. Cristina García Fontán ye l’arquitecta 
protagonista del mes de xunetu nel nuestru calendariu. En pareyes han 
facer una investigación curtia sobre la so carrera y recoyer la so 
biografía profesional nun documentu. Pueden utilizar aplicaciones como 
Canva o Adobe Express que tienen plantiyes pa organizar la 
información con diseños atractivos. Esponemos nun tablón los trabayos 
fechos sobre la nuestra protagonista. 
 

ACTIVIDAES PA PERSONES ADULTES 

¿Quién ye ella? Facemos una versión del xuegu ¿Quién ye quién? con 
arquitectes de prestixu. De caúna de les profesionales qu’escoyamos 
vamos facer una tarxeta col so retratu y el nome. Na parte d’atrás de la 
tarxeta ponen una reseña de la so biografía profesional y un edificiu 
diseñáu por ella. El xuegu consiste en colocar toles tarxetes cola 
semeya p’arriba y cada persona queda cola tarxeta qu’escueya si ye 
quien a contar dalgo de la so trayectoria profesional o dicir dalgún 
edificiu fechu por ella. La persona que quede con más tarxetes, gana. 
L’alumnáu va presentar el xuegu n’otros grupos del centru educativu.  
 
¿Igualdá d’oportunidaes? Vemos esti vidiu que dura unos 2 minutos: 
https://www.youtube.com/watch?v=EDupwdAW8bk 
Dividimos la clase en grupos de 4 o 5 persones. Cada grupu va 
investigar sobre estes preguntes: ¿Qué porcentaxe de muyeres estudia 
carreres científiques? ¿Qué ye’l techu de cristal? ¿Tienen menos 
habilidaes les muyeres en ciencia y tecnoloxía? ¿Hai diferencies na 
Educación Primaria ente les capacidaes de los neños y les neñes? ¿Por 
qué ye importante puxar pola igualdá d’oportunidaes nel accesu a 
carreres científiques? 
N’acabando’l trabayu d’investigación nos grupos, ponémonos en círculu 
pa compartir lo qu’averigüemos. Abrimos un diálogu nel que participa tol 
mundu en condiciones d’igualdá y esponemos les nuestres conclusiones 

https://www.youtube.com/watch?v=EDupwdAW8bk

con respetu. Compartimos lo que nos llamare l’atención de lo 
qu’investiguemos o lo que nos llevare a reflexonar.  

 

AGOSTU: INTERIORISMU 

De 0 a 3 años 

Usando semeyes de distintes partes de la casa col  mobiliariu de caúna, pídise 
al alumnáu que marque con colores diferentes (pintura de deu) los cuartos, a la 
vez que los van llamando pel so nome y esplicando qué se fae en caún d’ellos 
quién fae eses actividaes. Pue facese lo mesmo col mobiliariu y quién lu usa en 
casa. 

De 3 a 6 años 

Con semeyes de les protagonistes d’esti mes faise un rompecabeces de pieces 
grandes. Nel conceyu enséñamos el retratu completu; dividimos la clas en 
grupos pequeños y damos a caún un rompecabeces que tienen que completar. 
N’acabando tol mundu enseñen el resultáu y fálase de cada protagonista con 
fotos nes que se vean les sos obres.  

De 6 a 9 años 

Llevamos a clase delles revistes de decoración y d’interiorismu, catálogos de 
muebles, panfletos de propaganda de tiendes… Trabayando en grupos 
pequeños, a cada grupu dáse-y una cartulina y nella han diseñar l’interiorismu 
de dalgún cuartu de la casa (el qu’elles y ellos decidan). Al terminar tienen 
qu’enseñá-ylo a los compañeros y compañeres y esplicar por qué usaron esos 
colores, esi tipu de muebles, esa distribución del espaciu… De siguío, facemos 
estes preguntes: 

¿Quién usa más esi cuartu en to casa? y ¿Por qué? 

¿Qué cuartu de to casa te gusta más? ¿Por qué? 

¿Quién s’ocupa de decorar la casa? 

¿Quién decide lo que se compra pa casa? 

Depués facemos un debate a partir de l’afirmación: “Les muyeres pasen más 
tiempu en dellos cuartos y espacios de la casa”. 

La idea ye sacar conclusiones de por qué esta afirmación ye correcta o ta 
enquivocada. 

De 9 a 12 años 

Dividimos la clase por pareyes y a cada pareya dáse-y una semeya de dalgún 
trabayu de diseñu o interiorismu fechu por una de les nuestres protagonistes, 
Patricia Urquiola, que sacamos de la web: 
https://www.arquitecturaydiseno.es/creadores/patricia-urquiola.  

https://www.arquitecturaydiseno.es/creadores/patricia-urquiola

Proponemos al alumnáu q’invente una historia que se desarrolle nel espaciu 
que tienen delantre. La conseña ye qu’ha de ser lo más imaxinativa posible y 
que l’espaciu tenga un papel importante nel rellatu. Cuando les histories tean 
terminaes y revisaes, lléenles en voz alta al restu de la clase. 

De 12 a 15 años 

“Con perspectiva de xéneru” 

L’arquitectura con perspectiva de xéneru quier esborriar la clasificación y 
xerarquización de los espacios asignaos a los roles, creando igualdá nos 
espacios y el disfrute de los mesmos. Trátase de crear ciudaes compartíes y 
segures pa tol mundu: muyeres, homes, neñes, neños y persones de la tercera 
edá. 

L’interiorismu con perspectiva de xéneru trata de garantizar l’accesu y el 
disfrute del espaciu n’igualdá de condiciones pa tola ciudadanía. Los espacios 
de rellación pensaos pa la equidá han favorecer l’autonomía y la socialización 
de les persones, al ser diseñaos priorizando les necesidaes de muyeres y 
homes. 

Con estes premises, proponemos al alumnáu agrupáu en grupos pequeños 
definir y estructurar los espacios de dos viviendes. Nuna d’elles vive una muyer 
que trabaya como informática, a la que-y presta lleer y tien un perru. N’otra vive 
un home que trabaya nuna empresa d’electrodomésticos y a quien-y presta 
pintar.  

Depués d’esponer les viviendes diseñaes polos grupos analizamos si foron 
diseñaes con perspectiva de xéneru. L’alumnáu tien de facer aportaciones nesti 
sen nos diseños fechos pol restu de grupos. 

Bachilleratu 

ARQUITECTES. ¿TAMIÉN INVISIBLES? 

Diez arquitectes opinen sobre la condición femenina y cómo se desenvuelven 
profesionalmente nel sector de l’arquitectura. Comparten información, 
oportunidaes y esperiencies, al empar que son conscientes de la necesidá 
d’enanchar la visibilidá del so trabayu principiando un procesu de cambiu tan 
irreversible como necesariu. 

https://www.youtube.com/watch?v=tids8JGBkEI 

Enantes de ver esti documental pidimos al alumnáu que recueya per escrito y 
individualmente una cita o frase que–y llamare l’atención de caúna de les 
protagonistes.  

Depués ponemos en común toes elles.  

Sacamos conclusiones al traviés d’estes cuestiones: ¿Existe realmente 
igualdá? ¿Qué ye lo que torga esa igualdá? ¿Ye importante tener referentes 
femeninos nesti sector? ¿Tien que ver con competencies técniques? ¿Pueden 
estrapolase les dificultaes de les muyeres d’esti sector a otru sector? ¿Qué se 

https://www.youtube.com/watch?v=tids8JGBkEI

necesita p’algamar una igualdá efectiva y real? ¿Existen diferencies en cómo 
se valora’l trabayu de los homes y de les muyeres? 

Persones adultes 

Los cuidados y l’arquitectura. 

Idees de Ciudad. Izaskun Chinchilla. La ciudá de los cuidaos.  

Izaskun Chinchilla ye una de les voces de referencia del urbanismu inclusivu. 
L’arquitecta publicó La ciudad de los cuidados, onde reflexona sobre un modelu 
que ponga a les persones nel centru de los proyectos dende’l primer momentu.  

Vamos conocer meyor a esta arquitecta: 

https://www.connectionsbyfinsa.com/conexion-con-izaskun-chinchilla/ 

https://www.connectionsbyfinsa.com/que-es-urbanismo-inclusivo/ 

Planificar la ciudá del futuru. Maternidá y cuidaos. Usu de la ciudá de la reciella. 
Protección medioambiental. Tresformar les ciudaes nun plazu curtiu. Facer 
afayadizos los espacios de la nuestra ciudá a les necesidaes reales de la xente 
que vive nella. 

Depués de conocer en qué consiste l’arquitectura inclusiva proponemos al 
alumnáu que dende la perspectiva na que se sofita esta arquitectura faigan los 
sos proyectos proponiendo cambios na ciudá na que viven. Estos cambios han 
de ser factibles y atender tanto al costu medioambiental como al económicu.  

Debatimos sobre estes propuestes nel grupu grande.  

 

SEPTIEMBRE: TRESPORTE 

De 0-3 años 

Actividá 1: Somos inxenieros y inxenieres civiles 

Nel suelu del aula pónense dellos xuegos de construcción (tipu lego, bloques 
de madera…) de manera qu’individualmente o en grupos pequeños puedan 
construyir pontes, carreteres, víes de tren… guiándose polos exemplos que la 
maestra o el maestru va tener espuestos en medios de la clase. 

https://www.connectionsbyfinsa.com/conexion-con-izaskun-chinchilla/
https://www.connectionsbyfinsa.com/que-es-urbanismo-inclusivo/

Retrátase al alumnáu coles sos creaciones y col material faise un mural tituláu: 
“Somos inxenieros y inxenieres civiles”. 

Actividá 2: Vamos d’escursión 

Col grupu de clase prográmase una escursión al aeropuertu, puertu o estación 
de tren que tea más cerca del so pueblu o ciudá. Asina l’alumnáu pue conocer 
de primera mano les instalaciones y cómo furrulen los diferentes medios de 
tresporte. 

 

De 3-6 años 

Actividá 1 Somos inxenieros y inxenieres civiles 

Colóquense nel suelu de la clas xuegos de construcción (tipu lego, bloques de 
madera, mecano…), pa qu’en grupos pequeños o tola clas puedan construyir 
pontes, carreteres, víes de tren…. Pa ello siguen los exemplos de les semeyes 
que la maestra o el maestru punxo en medio del aula. 

Una variante d’esta actividá pue ser que nel aula de psicomotricidá colos 
elementos de psico faigan un circuitu coles distintes composiciones (caminos, 
pontes, pasareles…). 

P’acabar, comenten cómo se sintieron planificando, diseñando y construyedo 
les composiciones. TOOS y TOES SON INXENIEROS Y INXENIERES 
CIVILES DE CAMINOS, CANALES, PUERTOS… 

 

Actividá 2 ¿Qué fai un inxenieru/a? 

Ver el vidiu: PRIMERA ACTIVIDÁ "Soy un ingeniero" pa neñes y neños de 5 
años: https://www.youtube.com/watch?v=gGHEUBsAATk 

En viéndolu, presentar en semeyes a les protagonistes del mes de setiembre y 
esplica-yos que son inxenieres civiles que destaquen nel área de tresportes: 
CARMEN DE ANDRÉS CONDE, EMMA ESTRADA y PEPA PARDO 
RODRIGO. 

De 6 a 9 años 

Actividá 1: ¿Qué víes de comunicación y tresporte existen na mio ciudá? 

Fálase nel grupu grande d’estos temas:  

https://www.youtube.com/watch?v=gGHEUBsAATk

- ¿Cerca d’onde viven, existe una ponte, un aeropuertu, una 
circunvalación, un puertu, una estación o víes del tren…? 

- ¿Quién cree que lo planificó: un home o una muyer? ¿Por qué? 
- Depués, preséntase a les protagonistes del mes (CARMEN DE 

ANDRÉS CONDE, EMMA ESTRADA y PEPA PARDO RODRIGO) y 
dellos de los sos llogros.  

Apurrimos enllaces d’interés sobre les nuestres protagonistes: 

- Carmen de Andrés Conde: https://www.emesa-m30.es/carmen-de-
andres-conde/ 

- Pepa Pardo Rodrigo: https://socialmediaeninvestigacion.com/pepa-
pardo/ 

- Emma Estrada: https://ilbolive.unipd.it/it/news/emma-strada-prima-
ingegnera 
 

Actividá 2: ¿Qué quiero ser de mayor? 

Fálase nel grupu grande sobre qué quieren ser cuando sían mayores.  

Apúntense na pizarra les distintes opciones.  

¿Dalguién dixo Inxeniería Civil? ¿Saben en qué consiste? 

Ponse esti vidiu: What Do Civil Engineers Do?: 
https://www.youtube.com/watch?v=UR-MuKXe7rs (Activar los subtítulos). 

En sabiendo en qué consiste la inxeniería civil, ¿cambiaron d’opinión sobre a 
qué quieren dedicase cuando crezan? ¿Toos por igual o más neños que 
neñes? ¿A qué creen que pue debese? 

P’acabar preséntase-yos a les protagonistes del mes (CARMEN DE ANDRÉS 
CONDE, EMMA ESTRADA y PEPA PARDO RODRIGO) y dellos de los sos 
llogros. 

De 9 a 12 años 

Actividá 1: ¿Conocemos a  les inxenieres civiles de tresporte? 

El/la tutor/a ha de contactar col Colexu d’Inxeniería de Caminos, Puertos y 
Canales de la comunidá autónoma y pide si una inxeniera civil del área de 
tresportes pue dir a la escuela pa falar sobre la so profesión y asina fomentar 
que les neñes quieran estudiar carreres rellaciones coles STEAM. 

Actividá 2: Pepa Pardo Rodrigo 

https://www.emesa-m30.es/carmen-de-andres-conde/
https://www.emesa-m30.es/carmen-de-andres-conde/
https://socialmediaeninvestigacion.com/pepa-pardo/
https://socialmediaeninvestigacion.com/pepa-pardo/
https://ilbolive.unipd.it/it/news/emma-strada-prima-ingegnera
https://ilbolive.unipd.it/it/news/emma-strada-prima-ingegnera
https://www.youtube.com/watch?v=UR-MuKXe7rs

Pepa Pardo Rodrigo ye inxeniera, escritora, 
divulgadora, feminista y miembru d’AMIT 
(Asociación de Muyeres Investigadores y 
Tecnólogues): 
https://socialmediaeninvestigacion.com/pepa-
pardo/ 

Al traviés del so blog Las Despeinadas de Pepa: 
https://www.facebook.com/DespeinadasDePepa 

Da a conocer muyeres del ámbitu científicu d’agora y d’enantes. Facer en 
grupos pequeños un cuadernu desplegable de dalguna de les muyeres 
representaes. Tamién pueden incluyir dalguna inxeniera, científica o 
investigadora del territoriu. 

De 12 a 15 años 

Actividá 1: Inxeniería Civil con perspectiva de xéneru 

A primeros de mayo celébrase la Selmana de la Inxeniería Civil y el Mediu 
Ambiente, polo que pueden dedicase delles sesiones a trabayar el tema con 
perspectiva de xéneru: 

- Ver estos vidios sobre inxeniería civil: 

Ingeniería transporte UNAJ. Desde el Conocimiento: 
https://www.youtube.com/watch?v=iaAFPQ0bdHk&t=31s 

¿Qué es la ingeniería en transporte? 
https://www.youtube.com/watch?v=B2inyR0qWgk 

- ¿Qué opinen elles y ellos? 
- ¿Creen que’l llinguaxe y les imáxenes de persones qu’aparecen nellos 

son igualitaries y inclusives? 
- Facer un vidiu o presentación en grupu pequeñu (mestu y de 3 o 4 

persones) como los d’enantes, pero usando llinguaxe inclusivu y 
imáxenes nes qu’aparezan muyeres non estereotipaes y inxenieres 
civiles. Tamién se pueden incluyir muyeres referentes n’inxeniería civil 
como les nuestres protagonistes de la especialidá de tresportes: 
CARMEN DE ANDRÉS CONDE, EMMA ESTRADA y PEPA PARDO 
RODRIGO. 

- P’acabar la selmana dedicada a la Inxeniería Civil van presentase los 
diferentes vidios o presentaciones al restu del alumnáu. 

Actividá 2 Carmen de Andrés Conde 

https://socialmediaeninvestigacion.com/pepa-pardo/
https://socialmediaeninvestigacion.com/pepa-pardo/
https://www.facebook.com/DespeinadasDePepa
https://www.youtube.com/watch?v=iaAFPQ0bdHk&t=31s
https://www.youtube.com/watch?v=B2inyR0qWgk

Carmen de Andrés Conde ye la primera muyer 
titulada n’Inxeniería de Caminos, Canales y 
Puertos n’España, en 1973, y la única muyer 
qu’algamó’l Premiu Nacional d’Inxeniería Civil, 
que se da dende l’añu 2001, nel 2021: 
https://www.emesa-m30.es/carmen-de-andres-
conde/ 

Abrir un debate nel grupu de clase de por qué 
dende l’añu 1973, cuando sacó’l títulu, y otres muyeres tamién lu sacaron, ye la 
única qu’algamó’l Premiu Nacional, 50 años depués de graduase. Por qué 
creen qu’esto ye asina y proponer que midíes se podíen tomar pa cambialo. 

 

De 15 a 18 años y Persones Adultes 

Actividá 1: Emma Strada 

Emma Strada foi la primera inxeniera civil n’Italia 
(1908). Pa qu’esporpollare’l trabayu de les muyeres nel 
ámbitu de la ciencia y de la tecnoloxía, en 1957 fundó, 
xunto con Laura Lange, Ines del Techo, Lidia Lanzi, 
Victoria Ilardi, Anna Enrichetta Amour, Alessandra 
Bonfanti y Adelina Racheli, l’Asociación Italiana 
Muyeres Inxenieres y Arquitectes (AIDIA), de la que foi 
la primera presidenta: 
https://ilbolive.unipd.it/it/news/emma-strada-prima-
ingegnera; https://en.wikipedia.org/wiki/Emma_Strada 

L’alumnáu ha de facer, nel grupu pequeñu y en formatu llibre (vidiu, 
presentación…) un trabayu d’investigación de muyeres de la so comunidá 
autónoma que fueren pioneres n’inxeniería civil o en dalgún ámbitu de la 
ciencia o la tecnoloxía y que llucharen pola visibilización de la muyer. Ha de 
tener estos apartaos: 

- Biografía 

- Contestu históricu 

- Ámbitu de trabayu 

- Llogros 

- Metes 

- Promoción de la muyer 

https://www.emesa-m30.es/carmen-de-andres-conde/
https://www.emesa-m30.es/carmen-de-andres-conde/
https://ilbolive.unipd.it/it/news/emma-strada-prima-ingegnera
https://ilbolive.unipd.it/it/news/emma-strada-prima-ingegnera
https://en.wikipedia.org/wiki/Emma_Strada

Facer una esposición na entrada o nos pasillos del centru educativu pa dales a 
conocer al restu del alumnáu.  

 

Actividá 2: Inxeniería civil con perspectiva de xéneru 

A primeros de mayu celébrase la Selmana de la Inxeniería Civil y el Mediu 
Ambiente, polo que se pueden dedicar delles sesiones a trabayar el tema con 
perspectiva de xéneru: 

- Ver estos vidios sobre inxeniería civil: 

Ingeniería transporte UNAJ. Desde el Conocimiento: 
https://www.youtube.com/watch?v=iaAFPQ0bdHk&t=31s 

¿Qué es la ingeniería en transporte? 
https://www.youtube.com/watch?v=B2inyR0qWgk 

- ¿Qué opinen elles y ellos? 
- ¿Creen que’l llinguaxe y les imáxenes de persones qu’aparecen nellos 

son igualitaries y inclusives? 
- Facer un vidiu o presentación en grupu pequeñu (mestu y de 3 o 4 

persones) como los d’enantes, pero usando llinguaxe inclusivu y 
imáxenes nes qu’aparezan muyeres non estereotipaes y inxenieres 
civiles. Tamién se pueden incluyir muyeres referentes n’inxeniería civil 
como les nuestres protagonistes de la especialidá de tresportes: 
CARMEN DE ANDRÉS CONDE, EMMA ESTRADA y PEPA PARDO 
RODRIGO. 

- P’acabar la selmana dedicada a la Inxeniería Civil van presentase los 
diferentes vidios o presentaciones al restu del alumnáu. 

 

Apurrimos enllaces d’interés sobre les nuestres protagonistes: 

- Carmen de Andrés Conde: https://www.emesa-m30.es/carmen-de-
andres-conde/ 

- Pepa Pardo Rodrigo: https://socialmediaeninvestigacion.com/pepa-
pardo/ 

- Emma Estrada: https://ilbolive.unipd.it/it/news/emma-strada-prima-
ingegnera 

 

 

https://www.youtube.com/watch?v=iaAFPQ0bdHk&t=31s
https://www.youtube.com/watch?v=B2inyR0qWgk
https://www.emesa-m30.es/carmen-de-andres-conde/
https://www.emesa-m30.es/carmen-de-andres-conde/
https://socialmediaeninvestigacion.com/pepa-pardo/
https://socialmediaeninvestigacion.com/pepa-pardo/
https://ilbolive.unipd.it/it/news/emma-strada-prima-ingegnera
https://ilbolive.unipd.it/it/news/emma-strada-prima-ingegnera

OCHOBRE: CARRETERES Y FERROCARRILES  

0-3 años 

LA MAQUINISTA VALIENTE 

Nel conceyu enseñamos imáxenes de distintos medios de tresporte y falamos 
sobre ellos, cómo se llamen, si los usaren y pa que sirven. 

Cuntamos el cuentu “Pilar Careaga, la maquinista valiente que no temía lo 
nuevo”(http://www.nomecuentescuentos.com/pilar-careaga-la-maquinista-
valiente-que-no-temia-lo-nuevo/) 

N’acabando’l cuentu vamos falar sobre los trenes, cómo son, per ónde van, a 
ónde nos lleven, quién los conduz… Falamos tamién de lo que Pilar fai nel tren. 

Proponemos a les neñes y los neños facer un tren coles silles y facer como que 
viaxamos en tren: ¿Quién va ser la maquinista? Xubimos y marchamos, cola so 
imaxinación, al sitiu que queramos: a la playa, al monte… 

Distribuyimos na clase diversos materiales: bloques de madera, piedres, papel, 
ramines, cartones.. y dexamos que l’alumnáu los esplore llibremente. Depués 
animamos a que construyan un tren con ellos. 

Esta actividá vamos terminala con una salida pa visitar la estación del tren. 

3-6 años 

A lo primero, les neñes y los neños tán na zona de conceyu (grupu grande) y 
pregúntase-yos qué saben sobre los trenes y les persones que trabayen nos 
trenes siguiendo’l formatu d’una “lluvia d’idees”. Depués cuntamos la historia de 
Pilar Careaga, la primera maquinista española. En 1929, con 20 años, 
convirtióse na primera muyer maquinista n’España. 

https://www.vialibre-ffe.com/noticias.asp?not=1156 

Depués d’una esplicación curtia creamos el nuestru propiu tren. En cada 
equipu va repartise una fueya en formatu A3 na qu’aparez el dibuxu d’un vagón 
y toos xuntos píntenlu como más-yos preste. En cada vagón les y los escolinos 
van dibuxar una muyer importante pa ellos: dende so madre a un personaxe 
históricu que conocieren na escuela. Al terminar los vagones, móntase’l tren y 
ponse nun mural na paré. Depués los neños y les neñes métense nel papel de 
Pilar Careaga y vístense de maquinistes pa facer como que lleven el tren. 

6-10 años 

Suaña’l to barriu 

Principiamos la sesión con una esplicación curtia sobre la diferencia ente 
inxeniería civil y arquitectura, remarcando a qué se dedica cada profesional na 
planificación y el diseñu de les ciudaes.  

Presentamos a Belinda Tato Serrano, arquitecta española cofundadora nel añu 
2000 del estudiu d’arquitectura Ecosistema Urbano. 
https://es.wikipedia.org/wiki/Belinda_Tato 

http://www.nomecuentescuentos.com/pilar-careaga-la-maquinista-valiente-que-no-temia-lo-nuevo/
http://www.nomecuentescuentos.com/pilar-careaga-la-maquinista-valiente-que-no-temia-lo-nuevo/
https://www.vialibre-ffe.com/noticias.asp?not=1156
https://es.wikipedia.org/wiki/Belinda_Tato

Falamos del barriu onte ta asitiada la nuestra escuela. ¿Hai espacios pa xugar? 
¿Ye seguro venir a escuela andando o en bici? ¿Hai árboles? ¿Hai pistes 
deportives? ¿Parques? 

 

Diseñamos el nuestru barriu ideal 

Repártense folios de tamañu A3 y en grupos pequeños o individualmente 
diseñen como-yos prestaba que fuera’l nuestru barriu. 

Los trabayos espónense nel pasillu de la nuestra clase. 

 10-12 años 

La escuela axúntase a la iniciativa Streets for Kids, que ye un programa de 
diseñu global de ciudaes col oxetivu de sensibilizar y inspirar a les y los líderes; 
informar a los y les profesionales y empoderar a les comunidaes pa facer que 
les ciudaes de tol mundu sían meyores pa la infancia y, a resultes d’ello, pa tola 
población en xeneral. Hai una selmana na que’l mediu ambiente ye la exa del 
proyectu colectivu, en concreto nel nuestru llugar. 

Nes clases de 5º y 6º va facese una xunta p’analizar la situación del nuestru 
conceyu: cómo ye y cómo nos prestaría que fuere. Analizamos el tráficu, los 
parques y xardinos, l’accesu a la biblioteca pública, el centru de salú, la 
escuela, los carriles bici, les instalaciones deportives y pa esparder… Depués, 
en grupos cooperativos heteroxéneos diseñamos el nuestru llugar como nos 
prestaba que fuere dende una planificación urbana con perspectiva de xéneru. 
La información sacámosla de la páxina  https://www.onuhabitat.org.mx/ 
(Implementando los Oxetivos de Desarrollu Sostenible al traviés de l’axenda 
urbana nueva). 

Depués d’investigar, los grupos usen el programa CANVA pa diseñar carteles 
informativos sobre la planificación que fiximos nel nuestru llugar con 
perspectiva de xéneru. 

 

12-14 años  

Actividá 1: ¿Qué ye un fanzine? 

Dedicamos una sesión a trabayar qué ye un fanzine, cuála ye la so estructura y 
qué necesitamos pa crear unu. Pa la esplicación teórica usamos como base’l 
Númberu 3 de Vulva Estelar, un monográficu sobre arquitectura con 
perspectiva feminista que podemos topar nesti enllaz: 

https://issuu.com/vulvaestelar/docs/ve5 

Lleenmos y comentamos los testos y les semeyes, abriendo un debate sobre 
esti tema. 

Actividá 2: SHEILA ORTIZ QUESADA, ELSIE EAVES, JUSTICIA ESPADA 
ACUÑA, MENA DE GAJARDO. 

https://www.onuhabitat.org.mx/
https://issuu.com/vulvaestelar/docs/ve5

Dividimos al alumnáu en 4 grupos. Caún d’ellos tien que buscar información 
sobre caúna de les muyeres propuestes nel calendariu pal mes d’ochobre 
(anque tamién se pueden facer estes actividaes coles muyeres de febreru y 
marzu. Cada grupu tien que crear un artículu, collage, cómic curtiu, dibuxu… 
qu’encaxara dientro del fanzine trabayáu na sesión anterior. Si’l númberu 
d’alumnáu por grupu fuera grande, pueden crear dos publicaciones: una 
lliteraria o poética, otra pictórica o fotográfica. 

15-18 años  

Inspirándonos nel trabayu de la murciana Patricia Reus con Alfonso Morote, 
vamos analizar el nuestru barriu/pueblu. Si Patricia Reus analiza’l so barriu al 
traviés de les ilustraciones d’Alfonso Morote,  l’alumnáu tien que diseñar el so 
barrio o el so pueblu, y ilustralu, con una planificación urbanística civil onde se  
mire pol usu públicu de los espacios: centros deportivos, xardinos y places, 
medios de tresporte… dende una perspectiva d’urbanismu feminista. 

https://murciainspira.es/9670/momentos-alhambra/descubriendo-murcia/el-
dibujo-de-alfonso-morote-y-la-experiencia-de-patricia-reus-explican-vistabella-
en-descubriendo-murcia/   

L’alumnáu ha de garrar como referencia’l so barriu o pueblu y, a partir d’ehí, 
responder a estes cuestiones: ¿Hai parques nel mio barriu/pueblu? ¿Tienen 
arboláu y bancos pa sentase, espacios infantiles? ¿Hai instalaciones 
deportives? ¿Les ceres son lo bastante anches pa poder pasar un andador y 
un carrín de bebé? ¿Hai zones peatonales? ¿Hai carril bicil? ¿Hai medios 
públicos de tresporte (linies/tranvía/metru/tren) abondo? ¿Hai comerciu local 
nel barriu, farmacia, centru de salú, centros educativos? 

L’alumnáu ha d’ilustrar la so propuesta p’ameyor el barriu cuando comprueben 
que falten coses nel barriu a cuenta de les preguntes que se faen. Col total de 
les ilustraciones faise una esposición nel centru  na que s’esplica la importancia 
d’estes cuestiones pa les persones y el mediu ambiente. 

Persones adultes:  

https://youtu.be/0geU5Zk2qIg 

Actividaes Calendariu de la Muyer 2024 

 
Les actividaes van enfocaes a reconocer y conocer la implicación de la muyer 
nestes árees de profesiones desarrollaes mayoritariamente por homes. 

 
1ª actividá: “¿Quién fai Qué?” Creación d’un Xuegu Educativu 
(Concursu de tarxetes con preguntes y imáxenes) 

 
Edá: persones adultes. 

 
Duración : 2 selmanes 

https://youtu.be/0geU5Zk2qIg

MATERIALES: ordenadores, material d’escritura y de grabación de vidios.  

Grupos: dividir la clase en 2 subgrupos. 

 
Oxetivu: preparar una esposición de caúna de les árees nes que desarrollen el 
so trabayu estes muyeres. Son profesionales rellaciones cola inxeniería, y en 
particular la que trabayamos nesti mes del nuestru calendariu va sobre les 
Muyeres Inxenieres de Caminos, Puertos, Canales y Ferrocarriles. 

Van facer un xuegu didácticu pa les etapes de Primaria y Secundaria que se va 
llamar “¿Quién fai Qué?. Pa ello han preparar un guion curtiu nel qu’espliquen 
en qué consiste’l xuegu y adáptenlu a la edá de cada etapa. 

 

Pa facer el xuegu han de dar estos pasos:  

Cada subgrupu busca información y ellabora un llistáu colos nomes, una imaxe 
y un resume curtiu. 

 
1-subgrupu: Primeres muyeres inxenieres 

 
2-subgrupu: Muyeres Inxenieres actuales 

 
Implicaciones con otres árees 

 
Actividá de Llingua: escribir testos pa un concursu: presentación, tarxetes con 
preguntes, guiones pa los vidios… 

Actividá de Plástica: facer un mural coles imáxenes tocántenes a lo que 
queremos representar.  

 
2ª actividá: “Muyeres Marca España”. Preparación de dos Meses de Debate. 
Duración: 2 selmanes 

 
Grupos: Han d’escoyer portavoces, que pueden alternar, y cada grupu prepara 
y presenta una presentación curtia del vidiu que van ver. Cada selmana 
espónse un vidiu y prepárase una Mesa Debate. 

 
1ª selmana: 

 
Subgrupu 1: esplica l’argumentu del vidiu “Mujeres Ingenieras de Caminos, 
Marca España” https://www.youtube.com/watch?v=0geU5Zk2qIg  

Subgrupu 2: esplica l’argumentu del vidiu  https://youtu.be/jsL9ho04HKs sobre 
una entrevista a muyeres maquinistes. 

  
Actividá: preparación d’una Mesa Debate. 

 
En viendo los vidios, compártense les impresiones y sensaciones que se 
tuvieron y dedícase una selmana a recoyer información pa entamar una Mesa 
de Debate onde delles persones se preparen pa facer distintos roles: 
presentación, moderación, persones espertes. Tienen que respetar los tiempos 
y turnos d’una mesa de debate. 

El testu de cada debate va esgranándose según vayan respondiendo a 
preguntes como: ¿Conoces muyeres inxenieres? ¿Qué inxenieres trabayen na 
to comunidá autónoma? ¿Collaboraron muyeres nes obres grandes de la to 
tierra? 

Preparar pa cada selmana una Mesa de Debate: depués de la presentación y 
les esposiciones de les persones espertes abrimos les preguntes de la Mesa 
de Debate pa falar sobre’l casu de qu’hai profesiones onde ye mayoritariu’l 
númberu d’homes que se dediquen a elles.  

¿Por qué creen qu’asocede esto? 

 

Actividá 1: Asesinatu nel Orient Express. 

Comprensión auditiva: vese un fragmentu en versión orixinal y ensin subtítulos 
de  “Asesinato en el Orient Express”, d’Agatha Christie. Pídise-yos que 
s’organicen en grupos de tres persones y qu’analicen la figura de les muyeres 
qu’aparecen y cómo ye la so rellación col espaciu onde pasa l’acción: el tren. 
Cada grupu encárgase d’analizar un personaxe:  
 

● La viuda 

● La criada 

● La princesa 

● La institutriz 

● La misionera 

● La condesa   

Comprensión y producción oral: en viendo y sintiendo’l fragmentu, han de 
comentar y preparar una esposición oral de 3 minutos (na llingua que se tea 
estudiando) sobre’l rol qu’ocupa’l so personaxe nel espaciu. Cuando acaben les 
esposiciones faise una reflexón conxunta. 

Actividá 2: Reinventando les cais. 

Producción oral y escrita: fáense grupos de 5 persones y dáse-yos una 
fotocopia del mapa coles cais de la so ciudá o pueblu. Pídise-yos qu’atopen y 
marquen en color les cais con nome de muyer. Debátese na llingua que tean 
estudiando sobre’l númberu de cais qu’alcontraron. 
 
N’analizando esto, cada grupu tien que proponer un itinerariu de cais con nome 
de muyer. Han d’esplicar el xacíu del itinerariu (d’ónde sal, a ónde va, qué quier 
cuntar, etc,...) y sustituyir los nomes necesarios pa que toles cais tengan nome 
de muyer. Esos nomes pueden ser de muyeres renomaes na historia, na 
ciencia, nel arte, etc,... o muyeres importantes pa los miembros del grupu: 
madres, hermanes, amigues, vecines, profesores, etc. Too ello escríbese nun 
documentu na llingua d’estudiu. 

 

PAYARES: PONTES 

DE 0 A 3 AÑOS 

ACTIVIDAES: 

En conceyu esplicamos lo que son les pontes y enseñamos imáxenes d’elles.  

Facemos delles preguntes: Nuna construcción, ¿qué vemos: más homes o más 
muyeres? ¿Creéis que les muyeres pueden construyir cases? ¿Y pontes? 
Sabéis qu’enantes de construyir hai que dibuxar el proyectu en papel. Tamién 
podemos reflexonar sobre la participación de les muyeres na construcción 
enseñando semeyes y vidios.  

Actividá 1: 

Xugamos a construyir pontes colos nuestros cuerpos. Hai neños o neñes que 
faen de ponte y otres pueden pasar perbaxo. Xuguen a ver quién aguanta más 
y se convierte na ponte más resistente. 

Actividá 2: 

Vemos el vidiu de la “LA PANTERA ROSA: UNA CASA ULTRAMODERNA.” 

https://www.youtube.com/watch?v=0ZVKfm6yrFc  

Depués, podemos da-yos el dibuxu d’una casa pa pintala y al empar trabayar el 
vocabulariu como  puerta, ventana, teyáu, chimenea… 

DE 3 A 6 AÑOS 

¡Somos arquitectes de pontes! 

Presentamos al alumnáu imáxenes de diferentes tipos de pontes y depués 
pidímos-yos que faigan una ponte en plastilina. Otra de les actividaes va ser 
axuntar material reciclao y construyir una ponte (con cartón, botelles…). Han de 
tener en cuenta que vamos comprobar la resistencia de la ponte poniendo nella 
una caxa de llechi ensin qu’esbarrumbe. ¿Vamos ser quién? 

https://www.youtube.com/watch?v=0ZVKfm6yrFc

Actividaes pal ciclu inicial d’Educación Primaria. 

 De 6 a 9 años 

Buscamos n’Internet información sobre muyeres que construyeren pontes. 
Agora sobre homes que faigan pontes.  

Y reflexonamos:  

- ¿Qué foi más fácil topar: homes o muyeres? 

-  ¿Conocéis les pontes que diseñaron? 
- ¿Por qué creéis que ye tan abegoso qu’haya muyeres arquitectes o 

inxenieres civiles? 
- ¿Hai pontes nel to llugar? Podemos facer una escursión pa visitar la 

ponte y reflexonamos sobre la mesma: ¿Ye moderna o antigua? 
¿Cuántos años pensáis que tien? 
 

Actividá 2 

Con materiales blandos como barru blanco, cola y papel trabayamos en grupos 
de 3 o 4 y intentamos construyir una estructura asemeyada a una ponte 
romana.  

¿Qué ye lo qu’asocede cuando moyamos el barru? ¿Cuál ye’l pesu máximu 
qu’aguanta la nuestra estructura? ¿Cuántu tiempu albentestate tarda 
n’esbarrumbar la nuestra ponte?  

 

DE 9 A 12 AÑOS 

Los oxetivos d’estes actividaes son: 
- Analizar los roles qu’asumimos nuna llabor grupal.  
- Analizar los conflictos que xurden nun grupu a la hora de decidir. 
- Concienciase de la importancia del trabayu a comuña. 

 
Actividá 1 

Desarrollu 

En grupos de 4 han de trabayar a comuña pa construyir una ponte usando los 
materiales que-yos damos. Cada grupu divídese en dos y fai la metá de la 
ponte. Depués han de xuntar les dos partes pa tener una ponte completa. 
Mentes se fae l’actividá pueden falar y echase un gabitu, pero ensin ver los 
avances na construcción del otru equipu.  

A cada equipu dáse-y una bolsa de materiales y dambes dos han de tener los 
mesmos oxetos y les mesmes cantidaes. 
 
Dáse-yos 40 minutos pa que construyan la metá de la ponte de cada parte. Al 
acabar el tiempu hai que quitar la sábana y xuntar les metaes p’armar la ponte 
completa. 
 
Pautes pa la reflexón y el debate: 
 
Depués de construyir les pontes sentámonos en conceyu y facemos delles 
preguntes: ¿Qué torgues toparon y cómo les iguaron? Si nun foron quien a ello, 
¿por qué creen que nun pudieron? 

En dambos dos casos, ¿pudieron comunicase en condiciones unando namás el 
llinguaxe verbal? ¿Usaron el llinguaxe corporal? ¿Cómo foi la dinámica en cada 
grupu? : ¿Cómo repartieron los roles? ¿Salió un líder o más d’ún? ¿Hubo 
situaciones de cooperación? ¿Qué descubrieron? 

 

Actividá 2 

Desarrollu 
Por grupos, proponemos investigar sobre les biografíes de tres muyeres 
pioneres na construcción de pontes: MARIE-FRANCE CLUGNET, EMILY 
WARREN ROEBLING y SARAH GUPPY. Dámos-yos de referencia estes 
webs: 
  

- MARIE-FRANCE 

CLUGNET:https://www.academia.edu/4762015/Crossing_Boundaries_Buil
ding_Bridges_Comparing_the_History_of_Women_Engineers_1870s_199
0s_Routledge_2003 

- EMILY WARREN ROEBLING: https://mujeresingeniosas.es/emily-warren/  
- SARAH GUPPY:  https://hmong.es/wiki/Sarah_Guppy 

  
En recoyendo la información, propónse facer un guion curtiu ficcionáu sobre 
dalgún momentu significativu de les sos vides y representalu. 
 
 

EMILY WARREN ROEBLING 

https://www.academia.edu/4762015/Crossing_Boundaries_Building_Bridges_Comparing_the_History_of_Women_Engineers_1870s_1990s_Routledge_2003
https://www.academia.edu/4762015/Crossing_Boundaries_Building_Bridges_Comparing_the_History_of_Women_Engineers_1870s_1990s_Routledge_2003
https://www.academia.edu/4762015/Crossing_Boundaries_Building_Bridges_Comparing_the_History_of_Women_Engineers_1870s_1990s_Routledge_2003
https://mujeresingeniosas.es/emily-warren/

12-15 AÑOS 

ACTIVIDÁ 1: 

 

 

 

 

 

 

 

 

 

Imaxe: http://margaritacalero.com/architecture/art-market 

 

Margarita Calero Santiago (Sevilla, 1982), ye una arquitecta, profesora en 
Nueva York y fotógrafa qu’estudió na Universidá de Sevilla, faciendo depués el 
Doctoráu. 

Na semeya vemos una ilustración del so proyectu final de carrera ART 
MARKET IN LONDON BRIDGE. 

Depués de mirar la imaxe, l’alumnáu va tener que buscar información sobre 
arquitectos y arquitectes de la so comunidá y comparar la información que 
topen. Han de reparar nel númberu d’especialistes d’un xéneru y otru. Depués, 
vemos el vidiu sobre muyeres en profesiones masculines: 

https://www.youtube.com/watch?v=oUyFT7DHBgQ 

P’acabar, fáise una reflexón sobre qué profesiones entienden como femenines 
o masculines y qué diferencies ven ente muyeres y homes nel so ámbitu 
familiar. 

 

ACTIVIDÁ 2: 

http://margaritacalero.com/architecture/art-market
https://www.youtube.com/watch?v=oUyFT7DHBgQ

Imaxe: https://www.sevillaactualidad.com/sevilla/42088-la-expo-92-el-inicio-de-
una-era-en-sevilla/ 

 

L’arquitecta Isabel Jiménez, profesora de la Escuela Técnica Superior 
d’Arquitectura de Sevilla, analizó la trayectoria n’igualdá nel mundu de 
l’arquitectura dende la Esposición Universal de Sevilla nel añu 1992. 

Asina, l’arquitecta apuntó nuna entrevista que la Espo 92 “foi proyectada por 
homes”, atendiendo a que “namás el tres por cientu de los arquitectos 
qu’intervinieron nel diseñu de los pabellones de La Cartuxa foron 
muyeres”.(Fonte:  

https://www.lainformacion.com/arte-cultura-y-espectaculos/Experta-arquitecta-
llegada-pabellones-Expo_0_1038197447.html/ 

 

Basándose nesta cita de la entrevista que l’arquitecta dio al diariu La 
Información, l’alumnáu tien que buscar información sobre los nomes de los 
pabellones que fueron diseñaos por arquitectes y sobre les distintes 
profesiones nes que tovía güei, nel sieglu XXI, el porcentaxe de muyeres ye 
mui inferior al de los homes. Depués van tener que pasar estos datos a un 
gráficu estadísticu espresando les cantidaes en porcentaxe. 

 

DE 15 A 18 AÑOS 
 

https://www.sevillaactualidad.com/sevilla/42088-la-expo-92-el-inicio-de-una-era-en-sevilla/
https://www.sevillaactualidad.com/sevilla/42088-la-expo-92-el-inicio-de-una-era-en-sevilla/
https://www.lainformacion.com/arte-cultura-y-espectaculos/Experta-arquitecta-llegada-pabellones-Expo_0_1038197447.html/
https://www.lainformacion.com/arte-cultura-y-espectaculos/Experta-arquitecta-llegada-pabellones-Expo_0_1038197447.html/

Pueden escoyer facer ún o dellos d’estos puntos:  
 
P1. Nel enllaz de Wikipedia aparez la biografía de Zaha Hadid. Divídese la 
clase en grupos y caún escueye qué cinco elementos de la so biografía-yos 
chocó más. Depués faise puesta en común.  
https://es.wikipedia.org/wiki/Zaha_Hadid  
 
P2. Trabayu en grupos. Caún tien de crear un mural con semeyes de 
l’arquitecta y de les sos obres más renomaes. Tien d’aparecer el Pabellón 
Puente de la Espo 2008 de Zaragoza. 
 
P3. Trabayu en grupos. Hai que señalar cuáles son les principales 
característiques del Pabellón Puente de Zaragoza y qué pretendía l’arquitecta 
con esta obra.   
https://es.wikipedia.org/wiki/Pabell%C3%B3n_Puente  
 
P4. Nel enllaz d’El País aparecen delles declaraciones de Zaha Hadid 
tocántenes al papel de les muyeres na arquitectura. Trabayu en grupu. Lléense 
les 8 cites de la nuestra arquitecta sobre la muyer nel mundu de l’arquitectura y 
rellaciónase cada cita colo trabayao nos tres puntos d’enantes. 
https://verne.elpais.com/verne/2016/03/31/articulo/1459439695_216492.html  
 
 
P5. Actividá de conclusión. Pue respondese a una cuestión individualmente o 
por grupos. Nel enllaz d’Azure aparez un artículu sobre Zaha Hadid. ¿Por qué 
se considera un iconu femenín de l’arquitectura contemporánea? 
https://www.azureazure.com/es/cultura/arte/zaha-hadid-icono-arquitectura-
contemporanea/  
 
 
ACTIVIDÁ 2 
DE PONTE A PONTE 
 
Materiales: Cartulines, rotuladores, folios, colores, proyector, ordenador y 
dispositivu con accesu a internet. 
Desarrollu de l’actividá: 
Lo primero, y como actividá introductoria, tola clase va ver dos vidios, ún sobre 
l’arquitecta anglo-iraquí Zaha Hadid 
https://www.youtube.com/watch?v=wXwa9vLQvws  
 y otru sobre la famosa ponte que diseñó en Zaragoza a cuenta de la Espo 
2008. 
https://www.youtube.com/watch?v=77Kp9VX0QQ8  
 
Na actividá 1 investiguemos sobre: 
- La biografía de Zaha Hadid 
- La ponte que construyó en Zaragoza. 
Agora vamos investigar sobre pontes diseñaes por muyeres de tol mundu 
buscando n’Internet.  
 

https://es.wikipedia.org/wiki/Zaha_Hadid
https://es.wikipedia.org/wiki/Pabell%C3%B3n_Puente
https://verne.elpais.com/verne/2016/03/31/articulo/1459439695_216492.html
https://www.azureazure.com/es/cultura/arte/zaha-hadid-icono-arquitectura-contemporanea/
https://www.azureazure.com/es/cultura/arte/zaha-hadid-icono-arquitectura-contemporanea/
https://www.youtube.com/watch?v=wXwa9vLQvws
https://www.youtube.com/watch?v=77Kp9VX0QQ8

Depués vamos facer nuna cartulina una especie de “xuegu de la oca”. El 
tableru va tener les casilles clásiques del xuegu, pero con pontes en cuenta 
d’oques, y nel centru ponemos el retratu de Zaha Hadid y la ponte de 
Zaragoza. Cada ponte del tableru va dir venceyáu a una ponte real diseñada o 
construyida por muyeres de la investigación que se fixo enantes. 
En construyendo’l tableru, la clase divídese en grupos y xuégase como si fuera 
la oca, llanzando los daos. 
 
ACTIVIDÁ RESUME. 
La clase reflexona sobre lo que deprendió y atropa lo recoyío na puesta en 
común. 
 
 

PERSONES ADULTES 

1.- Zaha Hadid, foi una arquitecta anglo-iraquí pionera na so rama y la primera 
muyer que recibió’l premiu Prtzker (premiu más importante de l’arquitectura). 
Una de les sos obres más importantes foi’l Pabellón Puente de la Esposición 
Internacional de Zaragoza en 2008. 

Facer una investigación sobre la vida y les grandes obres d’esta 
arquitecta.  

2.- Nesta páxina https://www.sacyr.com/-/cuatro-construcciones-emblematicas-
lideradas-por-mujeres  

Reparar nes construcciones renomaes lideraes por muyeres. Facer 
grupos na clase y repartir les diferentes obres. Facer una esposición 
curtia sobre l’arquitecta y la so obra. 

 

AVIENTU: CANALES Y PUERTOS 

“De puertu a puertu percorremos el mundu” 

0-3 años.  

Nel aula de psicomotricidá usamos bloques y aros pa facer pontes y túneles y 
crear un circuitu. Simbolizamos asina un viaxe en barcu pelos principales 
puertos del país, faciendo una parada en dalgún d’ellos. Esplicamos a 
cencielles qué ye un puertu y qué actividaes se faen nél. 

3-6 años  

En papel continuo van pintar d’azul la mar. Depués trabayen en grupos 
pequeños recortando y pintando plantiyes de los continentes na cartulina, que 
más tarde van poner nel papel pa facer un mapa del mundu. Cada grupu 
percuerre’l mundu colos sos barcos de papiroflexia, faciendo paraes nos 
puertos más importantes (pasaxeros, pesqueros, deportivos, mercancíes y 
mestos). Nestes paraes el profesoráu esplica los oficios y profesiones 
venceyaos a los puertos, aprovechando pa esplicar qu’estos nun tienen xéneru 
y francer los estereotipos. 

https://www.sacyr.com/-/cuatro-construcciones-emblematicas-lideradas-por-mujeres
https://www.sacyr.com/-/cuatro-construcciones-emblematicas-lideradas-por-mujeres

Papiroflexa:   https://www.youtube.com/watch?v=VeHK_1rujQU 

 

 

6-9 AÑOS 

Pidimos al alumnáu semeyes onde aparezan puertos pesqueros, de 
mercancíes, de pasaxeros o recreativos. Organícense en grupos cooperativos 
y apurrímos-yos información pa que depués faigan murales coles fotos y la 
información recoyida sobre puertos importantes del país: Barcelona, Valencia, 
A Coruña, Pasajes, Algeciras... 

Faise una puesta en común del trabayu fechu, y cada grupu espón al restu de 
la clase’l so mural. Nesti contestu, facemos preguntes al grupu pa introducir el 
tema de los estereotipos nes profesiones y oficios venceyaos a les 
instalaciones portuaries: 

 

¿Sabéis quién s’encarga de diseñar y construyir puertos? ¿Sabéis qué 
hai qu’estudiar pa exercer esta profesión? ¿Creéis que les muyeres facíen 
esta llabor enantes? ¿Y agora? ¿Conocéis dalguna muyer inxeniera? 

El profesoráu esplica en qué consiste la inxeniería portuaria y les torques que 
les muyeres tuvieron pa entrar nesta actividá, mui venceyada al xéneru 
masculín. Amás, preséntase a Irene Souto Blázquez, inxeniera de caminos, 
canales y puertos, rellacionada col puertu d’A Coruña. 

 

9-12 AÑOS 

Continuando cola actividá d’enantes, pidimos al alumnáu, tamién organizáu en 
grupos pequeños cooperativos, que faigan un mural o infografía con semeyes y 
información de puertos importantes de tol mundu, tanto pa la movilidá de 
persones como pal tresporte de mercancíes. 

Na puesta en común del trabayu fechu al restu del aula, el profesoráu esplica la 
importancia del comerciu marítimu na economía y la ecoloxía mundial. Fai 
preguntes tocántenes al papel de la muyer nel tresporte, mui masculinizáu.  

  

¿Crees qu’hai más muyeres o homes trabayando en tresportes? ¿Por qué 
crees qu’asocede? ¿Puedes dicir oficios y profesiones venceyaes al 
tresporte? ¿Conoces a dalguna muyer que se dedique al tresporte? 

 

Amás, preséntase a la inxeniera xefa del puertu de Los Ánxeles, Dina Aryan-
Zahlan, muyer líder nel campu del tresporte que fixo una contribución 
renomada a la industria y al avance de les muyeres y les minoríes al traviés de 
programes d’oportunidaes nel campu del tresporte. 

https://www.youtube.com/watch?v=VeHK_1rujQU


 

              

- 48 - 

 

12-14 AÑOS 

 

L’alumnáu va percorrer el mundu de la mano de muyeres pioneres nel ámbitu 
de la inxeniería.  

https://mujeresingeniosas.es/pioneras/#:~:text=Juana%2C%20Dolores%2
C%20Julia%2C%20Rafaela,y%20la%20cuarta%20del%20mundo. 

Les muyeres sufren doblemente la desigualdá 

Pidimos al alumnáu que depués del ver el vidiu propuestu axunten por 
continentes a les muyeres protagonistes. Depués, han de reflexonar y sacar 
conclusiones de por qué foi tan abegoso pa les muyeres entrar nesti sector 
profesional tradicionalmente ocupáu por homes. Tamién han de pensar sobre 
la causa de que, nesti mundu globalizáu, anque sían poques, topense más 
muyeres dedicaes a esta disciplina nunos países que n’otros, dependiendo 
sobre manera de la so riqueza y nivel de desarrollu. 

 

14-18 AÑOS 

 

*Diseña una campaña publicitaria* El proyectu va facese en grupos 
cooperativos. 

 

Como introducción pónense estes dos actividades: 

 https://www.facebook.com/DespeinadasDePepa/ 

- Visita a la esposición “ Las Despeinadas”de Peppa Pardo  
- Charla de Pepa Pardo sobre les muyeres na ciencia. 

 
Depués, l’alumnáu busca anuncios, carteles y camapañes publicitaries 
tocántenes a esti tema y fai una propuesta propia empobinándola a visibilizar la 
profesión d’inxeniería p’afalar a qu’haya más muyeres nesti sector 
masculinizáu:  

- Animar a les muyeres a estudiar Inxeniería. 

- Remarcar la igual capacidá pa facer trabayos técnicos.  

- Francer estereotipos de xéneru. 

 

Amás va diseñase:  

- Lema de la campaña. 

https://mujeresingeniosas.es/pioneras/#:~:text=Juana%2C%20Dolores%2C%20Julia%2C%20Rafaela,y%20la%20cuarta%20del%20mundo.
https://mujeresingeniosas.es/pioneras/#:~:text=Juana%2C%20Dolores%2C%20Julia%2C%20Rafaela,y%20la%20cuarta%20del%20mundo.
https://www.facebook.com/DespeinadasDePepa/

- Logotipu. 

- Cartel. 

En faciendo estes llabores, escuýese ente tola clase la propuesta que meyor 
comunique’l mensaxe. Impréntense dellos exemplares y péguense pel centru 
educativu.  

 

PERSONES ADULTES 

Actividá 1: Investiga sobre la figura d’Araceli Sánchez Urquijo. Escribe un 
microrellatu, como si fuera un diariu, en primera persona, faciendo que yes la 
profesional en dalgún momentu de la so vida.  

https://elpais.com/diario/1999/02/04/madrid/918131070_850215.html 

Actividá 2: Sarah Maria Beach, o Sarah Guppi (apellíu de casada), diseñó y 
patentó en 1811 un métodu mui nuevu pa construyir pontes y ferrocarriles. 

¿Pa la construcción de qué dos pontes dio de baldre’l so diseñu? 

Averigua qué innovaciones apurrió col so métodu na construcción d’estes 
infraestructures.  

Actividá 3: Visita  a la esposición de  “Las Despeinadas” de Peppa Pardo 

https://www.facebook.com/DespeinadasDePepa/  En viendo estos materiales y 
la charla de Pepa Pardo, investiga sobre les característiques de los proyectos 
d’inxeniería que contemplen la perspectiva de xéneru como base de la so 
creación. L’oxetivu ye responder a la pregunta ¿qué condiciones ha de tener un 
proyectu d’inxeniería pa que tenga perspectiva de xéneru? 

https://elpais.com/diario/1999/02/04/madrid/918131070_850215.html#inbox/_blank
https://www.facebook.com/DespeinadasDePepa/

